
LIPOTSO LE LIKARABO

 Ke a u leboha, Moena Neville. Ke sa tla tlameha ho tsukutla
letsoho la hau.Morena a u hlohonolofatse,MoenaNeville.

Ho monate haholo ho khutlela mona, leha ho chesa. Ke
lumela joaloka ha e mong a boletse ka Testamenteng ea Khale:
“Ka thaba ha ba itse ho rōna, A re eeng tlung eaMorena.”

’Me joale, ehlile ke mantsiboea a chesang. ’Me ho lona baeti
ba nang le rona, le ka bona hobaneng Indiana, ho thata ho
phela tlase ka har’a mohlaka ona—ona mona. Ke a le bolella, ke
mashome a robong a metso e meraro feela, mashome a robong a
metso e meraro. Ka hona, le a bona, ha u theohela ho lekholo le
mashome amabeli, joaloka Louisiana le Arizona, u ka elelloa seo
e leng sona, kamoo u hlileng u kenang ho…Hola ho—ho le joalo
mona, re ne re tla timela; e ne e tla ba phetho. Empa ho hotle ho
ba mona ho kenya nako ena ea khumamelo.
2 Hoba ke ee hae hoseng hona, ke ikutloile hantle feela, hantle
haholo feela ka…Ke lumela ba bangata ba folile hoseng hona
ba—ba sa e lemoheng, mohlomong, ho fihlela nakong ena, empa
ba tla fola; hobane Lentsoe la Morena le ne le le bohlokoa hoseng
hona lipelong tsa rona.
3 Ke ne ke le feela…Eitseha ke qala ke tsamaea, e ne e eka
marako ana a phefumoloha ka e—ea ka Moea o Halalelang o ntse
o pompeloa kamona. ’Me ke ne ke thabetse hoo haholo.
4 Ke ne ke utloa Moena Smith, motsoalle oa ka, a rapela
metsotsoaneng e ’maloa e fetileng, molisa oa Church of God,
Anderson. ’Me Moena Smith o na le pampitšana, ha ke kholoe
re e abile mona tabernakeleng. Haeba e mong oa lona a se na
pampitšana eo, u e bale. Ke pampitšana e makatsang; ke ’Nete
ea Mangolo ruri. ’Me ke isitse tse ngata tsa tsona Chicago le
libakeng tse fapaneng ho li aba, hobane ruri ke pampitšana ea
’nete, e babatsehang. ’Me ke a tseba li ngotsoe ho tsoa pelong e
tšepahalang le e ratang Molimo. Ha ho sepheo sa boitšepo ka
morao Moena Smith, ntho eohle ke Bokreste feela. Kahoo re
thabela ho kopana le batho bamofuta oo bosiung bona.
5 Ke lumela hore ke bona motsoalle oa ka ea lokileng, Moena
Borders mona ho tsoa—ho tsoa holimo California. ’Me e ne e le—
o sa tsoa nketsetsa mosebetsi o khabane—bakeng sa Morena—
holimo ho—mono—ho qala kopano ea San Jose ’moho. Ke a
tšepa u tla etsa mosebetsi o motle hakaalo Moena Borders ho
e hlahlamang. ’Me ke rata Moena Borders, hoba ka ho eena ke
fumana moea o bonolo, o mosa. ’Me ke—ke hopola eo e le theko
e kholo. Ke hopola monna oa moea oa mofuta oo a loketse ho
thaba haholo.

6 Ba teng ba bangata ka mona, ha ke khone ho bala hore na ke
bomang. Ke bona Moena Collins morao mono, moena rona, le—
e ntoo ba bareri ba bang, le motsoalle oa rona ea molemo Moena
Sothmann, lelapa la hae, ho tsoa Saskatchewan Leboea. ’Me ke
a tseba Moena Evans o teng mona; ha ke eso ’mone, empa ke
bone lelapa la hae, le—ho tsoa tlase koana—koana Georgia. ’Me
ho be le Moena Palmer moo le—ho tsoa tlase koana Georgia, le—
le Moena West, kea kholoa, ho tsoa Alabama kapa Georgia. O
tsoa kae Moena West? Ke…Ke e…Oh, Huntsville. E nto ba…
Oh, re thabetse ho le bona kaofela ka mona.
7 ’Me joale, Moena Lyle, morao mane, Wood, ho tsoa ho—
holimo koana Indiana leboea, le baratuoa ba hae. ’Me ke nahana
hore Moena Charlie o teng mona, molekane oa ka oa khale—
molekane ea tsomang le ’na ho tsoa tlase Kentucky (setsomi se
bobeling se khabane sa sehlora Kentucky, setsomi se bobeling
se khabane sa sehlora. Ehlile o tla ntefisa hoo. Ho lokile!) le
mohatsa’e hae le lelapa la hae. ’Le ho lona bohle, tumeliso ea
Bokreste.
8 Moena e monyenyane mona, ha ke hopole lebitso la hae—
mona, ba fapaneng. Empa bohle le ntseba ke ananela haele moo
le tsoile bosiung bona ho tla rapela le rona tabernakeleng.
9 ’Me joale, bosiung bona ke bosiu bo sa tloaelehang
tabernakeleng, hoba ke bosiu ba lipotso le likarabo. ’Me hoo ka
tloaelo ho etsahala hang selemong kapa tse peli. ’Me lebaka leo
ke etsang hoo, ke ho hopola se lutseng kelellong ea batho, ke tle
ke tsebe hore lipotso tsa bona ke life. E mong le e mong a ke a
lahlele potso, le ho e araba ho tsoa kalaneng.
10 Joale, tabeng ena ha kea fumana—ke ne ke nahana hore e
tla ba thata haholo, empa ke fumane lipotso tse seng kae feela.
Kahoo re ke ke ra nka nako e telele ho li araba. Ke ne ke hopotse
ke tla fumana terei eohle e tletseng, empa li ’maloa haholo ebile
li bonolo haholo. Empa tse ling tsa tsona li amana le lithuto.
11 ’Me thutong ena ke tla lokela ho araba potso ea batho ke
sa tsebe hore e ne e le bomang (hobane bongata ha bo a ngola
mabitso a bona lipotsong); ’me ka baka leo, ke tla lokela ho e
araba ho ea ka thuto eo re e emelang tabernakeleng. ’Me ka ho
etsa seo…’Me haeba e ka tlola teratanyana ho ba baena ba rona
ba etileng kapa likhaitseli, re ne re ke ke ra e etsa ho se lebaka.
Ha re lumele ho phehisana ka lintlhanyana tsa Mangolo feela. Re
lumela hore Kreste o shoetse ho re pholosa bohle, ’me bohle re
bolokehile ka Mali a Hae.
12 Empa joaloka kereke le joaloka e—e batho, phutheho, re
tlameha ho ba le thuto eo re e emelang ho ba e—e kereke. ’Me
thuto ena eo re e emelang, ke tsebo e khabane ka ho fetisisa ea
rona ho Lentsoe la Molimo, ’Nete eaMolimo. Joale, u na le tokelo
e phethahetseng ho e sheba ka tsela e fapaneng haeba u lakatsa.
’Me ka hona, haeba ke…

13 Motho ea botsang lipotso mona…Tse ling tsa tsona li a
nyolosetsa. ’Me joale ke tla araba ka bokhabane boo ke bo
tsebang.
14 Joale, mokhoa oo ke lekang ho sebetsana le potso ke ona.
Potso…Haeba—motho a ka nka Lengolo le le leng feela ’me a
ka batla a Le buisa sohle seo u batlang hore Le se bue. Empa
Lengolo, Lengolo le leng le le leng ke ’Nete. ’Me Le phethehile
hakana, ho fihlela Molimo o se nang pheletso O buileng Lengolo,
Le phethahetse hoo Le ke keng la ba le pheletso le ka mohla. Ka
baka leo, Le tla tloha ho Genese ho ea ho Tšenolo, ntho eona eo.
Ha ho mohla Le tla fetoha. ’Me hape, haeba Bibele e le Lentsoe
la Molimo le bululetsoeng, E ke ke ea Ikhanyetsa nqa efe le ka
mohla. E tla haola e pholletsa le Lengolo lohle.
15 Joale, hangata…Joalokaha ke ne ke batla ke khohlahetse
hoseng hona ha ke rera Samsone le Delila le kereke e keneng
lefatšeng, empa ha ke a ikemisetsa ho khohlahala, empa
ke ikemiselitse ho tšepahala, ka botšepehi kamoo nka—seo
maikutlo a ka a leng sona.
16 Joale, Mangolong, Oona e leng Lentsoe le sa fanyeng la
Molimo, Ke lumela ntho e le ’ngoe feela e leng teng e ka arolang
Lengolo ka nepahalo, eona, ke Moea o Halalelang. Ke lumela e
le eona…’Me Moea o Halalelang O ngotseng Mangolo, ’me O
itse ha A tlisoa ke tlhaloso ea motho…Ka baka leo, haeba e
ka matha tsela eohle Mangolong, E tlamehile e be ona Moea o
Halalelang ka hona, tsela eohle, ho Le toloka.
17 Empa joale, batho ba bangata likerekeng tsa bona le
litumelong tsa bona, ba na le liphapano, nthoana eo ba
itšoarellang ka eona e ka batlang e le khahlano feela. Haeba li
le joalo, nketsiseng ha ke e-ja phae ea cheri. Ha ke je peo le ka
mohla. Ha ke thulana le peō, ke lahla peō feela ke tsoelapele ho
ja phae. Kahoo ke seo u se etsang.
18 Ke bona Khaitseli ea rona Wooten a emisitse lesea la hae
mono. Haeba a futhumetse, Khaitseli, ’me u se na setulo, ke a
ipotsa na e mong oa baena ba rona a ke ke a nka setulo ho
tsoa kahare le ho se beha morao mono pel’a sefehla-moea hore
Khaitseli a lule moo ho pholileng. Re ka thabela ho etsa hoo, ke
tiile, ofe oa baena bana…Sefehla-moea morao mono, Khaitseli,
hantle—ho fokela ka mona ’me ho be le setulo. Haeba u batla ho
se sebelisa, u ka tsoele pele hantle feela.
19 Joale, mang oa lona baena ea lakatsang ho hlobola lijase tsa
lona, tsoelang pele hantle feela, le ikutloe le lokolohile le thabile.
20 Joale, ke tlil’o kopa ’mele, haeba ba ka nthapella. Vekeng
ena e tlang ke lokela ho ea California, ho ea koo, tšebeletsong
ea bosiu bo le bong. Bosiu bo le bong feela ho rera Sebokeng
sa Machaba sa Borakhoebo ba Bakreste. Empa ba e bapalitse,
’me re lebeletse likete tsa batho ho ba teng mono. ’Me nke ke ke
ka batla ho ba soabisa. ’Me ke ba boleletse ke tla tla haeba ke

se Australia mehleng eo, etsoe ke ne ke reretsoe ho ba ho eona.
Kahoo le re rapelle.
21 ’Me mang oa lōna bajaki ba ratehang ba lefatše lena ea
keneng phomolong ea mosebetsi oa letsatsi ka leng ’me a rata
ho etela e ’ngoe ea likopano, ho tla ba le tšebeletso ea matsatsi
a mararo Cleveland, Tennessee, Church of God. Ke kholoa e
le Pentecostal Church of God, motsamao oa Tomlinson. Moena
Littlefield, David Littlefield, ke molisa, monna ea khabane
haholo oa Mokreste. Ke le-Yankee ho tsoa Leboea, ho tsoa
Bangor,Maine, empaMokreste oa sebele, moena ea khabane.
22 Kahoo, haeba u le leetong la hau ’me u ka rata ho
nyoloha, mohlomong bosiu ba Mantaha e tla be e le khakolo
ea tabernakele ea tonana, e kholo eo ba e hahileng. ’Me hape,
Labobeli le Laboraro bosiu vekeng e tlang, ha Morena a ratile—e
seng vekeng ena e tlang, vekeng e latelang—e tla ba litšebeletso
tsa pholiso, e tla ba ka la 6, la bo 7, le la 8.

Joale, pele re phetla Lentsoe, ke rata ha re ka inamisa lihloho
tsa rona nakoaneng ea thapelo.
23 Morena Molimo, Ntata rona bohle ea theko e thata, Ea
tsositseng Morena Jesu bafung le ho Mo hlahisa ho rona ka
sebopeho sa Moea o Halalelang. Hoba a thakhisoe, a shoe, a
epeloe, a tsohe ka letsatsi la boraro, le ho nyolohela khanyeng,
ho lula teng joale letsohong le letona la Boholo bo holimo, ho
phela ka mehla ho buella, Moprista e Moholo ea ka angoang ke
maikutlo a mefokolo ea rōna ’me o tseba esita le serobelana se ka
oelang seterateng, ebe O ne a ka feta joang botšepehi ba bana ba
Hae ba lutseng bosiung bona mohahong ona o chesang ho utloa
Lentsoe feela. Ke na le bonnete, Morena Molimo, le holane re sa
ka ra kopa, hore U ne u tla tšollela mahlohonolo a Hau holim’a
bona ka lebaka la ho ema ka bonatla temeng ea mosebetsi oa
bona bosiung bona.
24 Ho na le baeti mona, Morena; rea ba rapella le likereke tsa
bona ’moho. Ho na le basebeletsi ba khethiloeng ba Evangeli—
ba khethiloeng ke Molimo—ba lutse ba le teng hona joale, ba
leng bokhoni ho mpheta ho araba lipotso tsena. ’Me ke a rapela,
MorenaMolimo, hore U tle u lumelleMoea oHalalelang ho tla ho
rona bosiung bona le ho re buisa lintho tse nepahetseng, tse tlang
ho tlisa thabo e ke keng ea boleloa e tletseng khanya lipelong tsa
rona re sa lutse ’moho libakeng tsa leholimo ka ho Kreste Jesu,
ho batlisisa Mangolo ho se leeme, ho se maikutlo a mabe, empa
e le feela ho tseba seo e leng ’Nete le ho khumamela ’Nete. Aba
sena, Morena.
25 Re kopa ho hlohonolofatsa Molisa oa rona ea ratehang,
Moena Neville, ea kileng a ema ka bokhabane temeng selemo
le selemo mochesong le serameng ho alosa le ho lisa linku
tsa mohlape o phuthehang mona. Ho rapella Moea oa Hau ho
lula holim’a hae, ho mo thusa. Le ho hlohonolofatsa tsohle tse

amanang le tabernakele. ’Me haufinyane, Morena, haeba e le
thato ea Hau, re lebeletse tabernakele e ntle, e kholo e emeng
mona koung moo re ka bang le sekolo, re tle re rute bareri ba
bacha le ho ba romela likhutlong tse ’ne tsa lefatše ho loanela
tumelo e kileng ea fuoa bahalaleli ka lekhetlo le le leng.

26 Morena, rea tsofala, ka bonna, ’me haufinyane ke tlameha ho
fetisetsa Bibele matsohong a motho e mong. Re thuse, Morena,
boitekong bona. Araba lipotso tsa rona bosiung bona ka Moea o
Halalelang, re sa itšepisitse ka Eena, hoba re e kopa ka Lebitso
la Jesu Mora oa Hau. Amen.

27 Joale, kea tseba hore ho chesa haholo, empa ha ke rate ho
feta potso ho fihlela ke nahana hore ke entse toka pel’a Molimo
ho e araba. Joale, ha re a tšoara tse ngata haholo; ha ke eso li
bale, feela li—li ’maloa haholo. Empa re ka tsoa re sa li finyelle
tsohle, empa re batla joalo haeba ho khoneha. Ke tlil’o kopa
ngoanana enoa ea lutseng mona a apere bopinki mona…Tloo
koano, Moratuoa. Ke lumela e le ngoananyana oa Moena Beeler.
Ke batla hore u nke lipotso tsena tlase mono ’me u li kopanye
feela, u tseba seo ke se bolelang, e ’ngoe holima e ’ngoe feela, ka
mokhoa ona, u a tseba, ka hona—le ho li busetsa ho ’na. U a bona?
Ke tle ke se ke kopanye lipotso tsa mang kapa mang, le a tseba,
ho hopola ke arabile e ’ngoe feela, athe ha ke a finyella e ’ngoe;
nke ke ka batla seo. E reng ngoanana e monyenyane a tsoakanye
feela, ebe moo re tla nka tse ka holimo feela le ho li araba ha re
ntse re etla.

28 Joale, haeba ho ka ba teng (kea leboha, Sweetheart)—ha
potso e ka ba teng kelellong ea motho, ke batla ho bolela, nka
thaba haeba ka mor’a ho araba potso ea hau ’me e bonahala e
sa khotsofatse, u ka phahamisa matsoho a hau feela ho araba.
Hobane mona ke boetse ke tšoere Segerike, Seheberu—bobeli
boo Segerike le Seheberu ka patlantsoe ea mantlha, bakeng sa
tlhahiso-leseling ea mantsoe (le a bona?), hobane ba bang ba
bona ba botsamantsoe—e leng Seheberu le Segerike hape.

29 ’Me joale,Morena a re thuse re sa araba. ’Me e reng ke e bolele
ka ho hlaka…(Na le nkutloa hantle ka morao, phahamisang
matsoho a lona haeba le khona. Ho hotle.) E reng ke bolele ka
ho hlaka joale, hore ka ho araba lipotso tsena, ha se ka leeme,
empa e mong le e mong o a hopola hore ka tabernakeleng ha
ho tluoa thutong, re tlameha ho e araba ho ea ka likholiseho
tsa rona mona, ha se ho hanyetsana le mehopolo ea hau, empa
ho—ho hlahisa likholiseho tsa rona. ’Me ka linako tse ling re e
khokhothela ka thata haholo. Ka hona hopolang, e mpa e le ho
kholisetsa barapeli feela.

75. Joale, ea pele ka holimo. Oh, e, ena ke potsonyana. Ha se
potso, ke a…Be, ehlile ke potso. Ke motho ea ka batlang
puisano ea lekunutu le ’na la pele la veke.

30 Joale, puisano eo, ke tla u bolella kamoo re e hlophisang
kateng. Re ne re tloaetse ka tšohanyetso feela ho nka e
khonehang, ea pele ke efe, sena, sane, empa re ralile tsamaiso
ea seo. ’Me ka baka leo, ho kena batho ba bangata meleng ea
thapelo, mohlomong ba fetang moleng o potlakileng, kapa ba na
le tlhahiso ha ba tsebe seo ba ka se etsang ka eona, mme hape,
ba batla ho utloa ho tsoa ho Morena. Joale, ba na le tokelo e
phethahetseng ho seo; neo ena ea boporofeta e abetsoe hona, ke
bakeng sa hoo, morero oo feela.

31 Ka Bibeleng haeba ba ne ba batla ho tseba taba, ba theohela
ho baporofeta, ’me ba rapela ’me ba bina lifela ho fihlela Molimo
a arabile. Khele, ha se Molimo o ka fepang sehlopha se seng le
ho bolaisa sehlopha se seng tlala. E sa le Eena maobane, kajeno,
le kamehla. ’Me ka hona, E etselitsoe hoo.

32 Lipuisanong tsena tsa lekunutu, ha re nka nyeoe, ha ke e
tlohele ho fihlela ke utloa ho tsoa ho Molimo ka tsela e ’ngoe
kapa e ’ngoe. Li fihla butle. Haeba e nka likhoeli tse tšeletseng
kapa selemo, re e tiisetsa hantle ho fihlela re fumana HO RIALO
MORENA. Le a bona? ’Me ka baka leo, li tla butle, ’me ho na le
likete tse letsang. Empa re…

33 Nkile ka kenya monna ka hare ka mono bakeng sa—kea
kholoa e ne e ka ba likhoeli ka mor’a likhoeli monna enoa o ne
a batlile kolobetso ea Moea o Halalelang, Mobaptise. Empa ha
re a ka ra mo lesa, ra mpa ra mo lumella ho tla, ’me qetellong
ka mohau oa Molimo puisanong ea lekunutu…Ka kena feela—
esale a batlile ho bona pono hore na bothata e ne e le bofe—’me
pono eamo tlela, ’me a amohelaMoea o Halalelang a lutse hantle
setulong sa hae.

34 Joale e—e Mokatolike, ea sa tsoa sokoloha, o ne a theohe a
tsoa Chicago tsatsi le leng a ile a kenela lipuisano tsa poraefete—
ho leka ho kena—bonnyane lebaka la lilemo tse peli; empa
puisanong ea hae ea pele, metsotso e leshome le metso e mehlano
ka phaposing, Morena a bontša pono, lebaka le tsohle, ho senola
ntho eohle, seo a neng a loketse ho se etsa pele a amohela Moea o
Halalelang. Le a bona, e etselitsoe morero oo.

35 Joale, haeba mang nakong efe feela…Ha mehala e kena
’me ba batla ho bona kapa ho kenela lipuisano tseo, haeba
ba ka letsetsa, BUtler 2-1519, ofisi e ka u tsebisa hantle feela
mohla puisano e ka bang teng. [Nomoro ea mohala ese e
fetotsoe—Mohl.] ’Me joale, bolela morero oa hau oa puisano, ba
tle ba tsebe ho e laolela nako e baliloeng. Mme hoo ho tla e etsa
feela, ’me motho e mong le e mong…Joale haeba nako eo e sa
lekane, joale re tla khutlela tabeng eo hape. E ngotsoe hantle
rekotong, ’me re e boloka ho fihlela re utloa ho tsoa ho Molimo
ka pono kapa ka tsela e itseng eoMolimo o buang ka eona. Kahoo
ke kamoo lipuisano tsa rona li bolokoang kateng.

36 Ka baka leo, le a bona, ha ke tsoile, batho ba nahana ka nako
tse ling, “Moena Branham, ha u bone batho ka ho lekaneng.” U
ke ke oa bona batho ’me oa ba le Molimo ka nako e le ’ngoe. Le
a bona? Ke behile motho leihlo, ’me ke a—ke ka lehaheng kapa
kae-kae kea rapela, le—le…
37 Ke batla ho bona hore na sena se bolelang. “Matsatsing
a ’maloa…ha ke ne ke nyolohile mme ke tsoile…o…” Ho
thoe’ng? [Moena o bua le Moena Branham—Mohl.] Oh, e. Oh, e,
enoa e ne e lemonna (Gene o sa tsoa e beha holimomona) hore…
Monna o ile a theoha Chicago ka tsatsi le leng, ho thoe ngaka e ne
e batla ho mo seha e ntša pelo ea hae, le ho mo seha ho bona hore
bothata e ne e le bofe ka hare. ’Me Moea o Halalelang oa senola
hantle feela seo e neng e le sona, ’me ha a ka a hloka ho sehoa a
buloa; o ile a fola. Ka hona, le a bona, hoo ho bua ho hongata. ’Me
ho le bontša kamoo e tlang butle, ka emela karabo e tsoang ho
Molimo ka bonna, bakeng sa pono, lilemo tse leshome le metso
e mehlano. Molimo…’Me joale athe e mong o a fihla ’me ha a
tlameha ho ema metsotso e meraro. Le a bona? E mpa feela…
Molimo o araba ka nako eaHae. Ha re E laole, E a re laola.
76. Joale, potso ea bobeli e robetseng holimo ke…Moena

Bill, na Morena a ka etsa mosebetsi o atlehileng ka ’na
phuthehong moo ba sa lumeleng lineo tsa moea?

38 Ha ho lebitso ho eona, empa motho o batla ho tseba haeba
Morena a ka sebetsa le bona ka ha e le litho kabelong ea
phutheho e sa lumeleng lineong tsamoea. Ke e belaela haholo.
39 Ke belaela haholo, motsoalle ea ratehang, hore Morena a
ka sebetsa ka katleho ka uena, hobane u hokahane le ba sa
lumeleng, ’me Bibele e itse, “Se sikare joko le ba sa lumelang,
empa tsoa hara bona, ’me u ikhethe, ho bolela Morena, ’me Ke
tla u amohela.” Ke lumela haeba u ahile motseng, moo ho leng
kereke e lumelang lipontšo le lineo tsa moea, ’me lintho tseo li
sebetsa ho uena, ke ne ke tla ea kerekengmoo ba e lumetseng.
40 ’Me hape nka bua ntho e ’ngoe, joaloka ha ke buile—
khafetsa ho fana—ho batla ho fana ka Lengolo. Mohlomong
uena,motsoalle ea ratehang, u lekile kahohle ho leka ho etsa hore
batho bana ba lumele, u lekile ho etsa hore ba lumele, ’me bampa
ba hana ho e etsa, mohlomong. Joale ke tla u fa Lengolo leo ke
lumelang horeMorena Jesu o tla thabela ho re fa lona.
41 Haeba u lekile, haeba u buile le molisa, haeba u buile le ba
fapaneng ’me ba iphapanyetsa eona ka botlalo ’me ba sa e lumele,
ke sena seo Jesu a se buileng hoMattheu 7:6mabapi le ba joalo.

Le se ke la nea lintja lintho tse halalelang, leha e le
ho lahlella…liperela tsa lona pela likolobe, esere tsa li
hatakela ka maoto, ’me tsa sokoloha…le harola.

42 Kahoo ha ke lumele hore nka phutheha le phutheho e neng e
sa lumele Evangeli e tletseng ea Morena Jesu Kreste, ho lumela
hore E ne e le Eena maobane, kajeno, le kamehla. Athe ke

lutse phuthehong ’me ke ’Mona a sebetsa ’me a etsa kamoo A
boletseng hore O tla etsa, ke lumela nka ikutloa hantle joalo ka—
ke lokafalitsoe ho bolella batho hore ba tsoe hara ba joalo ’me u
iphumanele e—e kereke e lokileng e rerang Mangolo ’ohle le ho
a lumela.

77. Joale, potso latelang ke ena:Na ke ’nete hore ha u a bolokeha
haese ha u amohetse Moea o Halalelang?

43 Mono ho ka nka puisano e ntle ea lihora li ka ba hlano. Ha
u amohela Kreste e le Mopholosi oa hau ’me joale u se u loketse
kolobetso ea metsing ha u e-s’o sokolohe; u lumella nqa pako
feela. Ho sokoloha ho bolela “ho fetoloa.”

44 Joale, ho tiisa sena hantle, Jesu O boleletse Petrose ea neng
a se a Mo latetse lilemo tse tharo le halofo…’Me Bukeng ea
Mattheu, khaolong ea 10, Jesu o neile Petrose matla khahlano
le meea e litšila, ho tsoela kantle le ho e leleka, ho folisa bakuli,
le ho bolela Evangeli. O ne a ena le matla a ho etsa sena. ’Me
ho Santa Johanne 17:17 Jesu a halaletsa Petrose ka ’Nete, a re
Lentsoe e ne e le ’Nete, ’me E ne e le Lentsoe. ’Me hape mane—
pele ho Pentekosta O boletse. “Ka mor’a hoba u sokolohe, joale
u tiise baena beno.” U ntse u nka mehato ho ea tšokolohong ha u
ntse u lumela ’me u nka khato.

45 Joale, ke a tseba bongata ba lona, metsoalle ea ka ea Baptise
le Presbeteriene, ha le lumellane le seo, hobane le khutlela
Lengolong lena…Joale, ke mona moo ke bolelang hore ke
tlameha ho e khokhothela. Le a bona? U khutlela Lengolong:
Abrahama (Baroma 4) o lumetse Molimo, ’me a balloa kapa a e
neoa e le ho loka. Abrahama o ile a lumetseMolimo, ’me Molimo
oa ’malla hoo e le ho loka ka lebaka la tumelo ea hae ho lumela.
Empa ho fetisa Abrahama tekong, O mo file (pallo, ea hobane
o lebaletsoe libe tsa hae, O bile—oa mo leballa libe tsa hae),
kahobane a ne a lumetse, Oa mo nea pontšo. ’Me ke hona moo
lona, metsoalle ea ka e ratehang ea Presbeteriene le Baptise, le
hlolehang ho e bona. Le a bona? O mo file tiiso ea lebollo e le
paki, e le bopaki, hore O amohetse tumelo ea hae ho Eena. ’Me
ke ka hona Pauluse ho Liketso 19 a boleletseng baena bao ba
Baptise, bao molisa oa bona e neng e le Apolose, ba neng ba
lumela Evangeli joaloka ha Johanne a E rerile, “Na le amohetse
Moea o Halalelang haesale le lumetse?” Le a bona, ba ne ba
lumetse empa ba eso ho sokolohe.

46 Joale, re nka ntho e phoso—lentsoeng la ho sokoloha kajeno.
Mona re re monna ea sokolohileng ke monna ea khaolitseng
ho noa le ntho e ’ngoe le e ’ngoe ’me a kena kereke, kapa ea
ingolisang le kereke. A ka ingolisa le kereke, empa seo ha se
sesupo sa hore o sokolohile. Ha a sokoloha ho fihlela bophelo ba
hae ba khale bo shoele, ’me a patuoe ka ho Kreste, ’me a tsohile
le Eena bophelong ba tsoho e ncha, mohla Moea o Halalelang o

bopileng ka ho eena tšepo e phelang ea Bophelo Bosafeleng bo
ka tlang feela kaMoea o Halalelang. Le a bona?
47 Joale, joale, ke tsebile Lengolo leo le leholo, ke a Le sebelisa
ka bonna—ke Le ngotse mona—Santa Johanne khaolo ea 5,
temana ea 24. Ke Lengolo la tloaelo ho ’na. Hobane Jesu o
itse: “Kannete, nete, Ke re ho lona, ‘Ea lumelang ho ’Na o
na le Bophelo Bosafeleng.’” E reng ke le bale, ke tle ke Le
fumane hantle ka ho phethahala. Santa Johanne 5, ’me ke batla
le mamele ka hloko joale ha re kena Lengolong lena, 5 le
temana ea 24.

Kannetenete, ke re ho lona, Ea utloang lipolelo tsa ka,
’me a lumela ho ea nthomileng, o na le bophelo bo sa
feleng, ’me a ke ke a tla kahlolong; empa o tlohile lefung
ho kena bophelong.

48 “Ea lumelang ho ’Na.” Joale, Lengolo le re ha ho ea ka reng
Jesu ke Kreste haese ka Moea o Halalelang. Kahoo u ke ke ua
lumela hore Jesu ke Kreste ho fihlela u amohetse kolobetso ea
Moea o Halalelang. U mpa u paka kapa u bolela seo Lengolo le
se bolelang, u bolela seo molisa a se bolelang, ho bua seo ’mè a se
buang, kapamoreri emong ea khabane. Empa uena ka bouena ha
u e tsebe ho fihlela A u paketse tsoho ea Hae. Ha ho ea ka bitsang
Jesu Kreste haese ho fihlela kaMoea oHalalelang.
49 Ka hona, potso ke ena, hore motho o pholositsoe, kea lumela,
haeba a shebile nqa Kalvari, ’me a shoela setšeng seo. Ruri, ke
lumela hore o tla bolokeha; ke lumela hore o tla feta haeba a
ne a eso fumane monyetla pele. Empa e itšetlehile holim’a…U
khutlela ho lesholu le shoang sefapanong. Empa hopolang, oo e
ne e le monyetla oa hae oa pele le oa ho qetela. U fumane o mong
bosiung bona. U se ke oa ema ho fihlela nako eo, hoba ho ka
tšoha ho sa be joalo ka uena. U ka tsoha u sa fumane maipolelo a
moalong oa lefu. Kea le bolella, a lokile, empa ke hona homokola
haholo kamonyetla. U se ke ua emelamoalo oa lefu; lumella hona
joale e be moalo oa hau oa lefuu, hore u shoe hona joale le ho
tsoaloa labobeli ka Moea o Halalelang.

Joale, potsong e latelang ena…Joale, ha potso e le teng
mabapi leo hoo phahamisa letsoho la hau feela. Nka thabela ho
etsa sohle seo nka se khonang.

78. Na u fumana sebaka moo baapostola ba jeleng Selallo ka
morao ho Pentekosta? Na ebe Pauluse o ne a bolela hore
batho ha ba lemohe Lentsoe? Moea o Halalelang e ne e le
eona feela tsela ea ho rapela Molimo? Ha u noa veine le
likrekase, na u a kula ’me u a robala?

50 Joale, mohlomong mona ke moo ke lumelang hore motho
enoa ea ratehang ea botsitseng sena ha ho pelaelo botšepehi ba
hae bo tebile tabeng ena, seo ba se botsang, ho seng joalo ba ne
ba ke ke ba e botsa. ’Me ke—Moena oa ka kapa Khaitseli, hore e

ne e le mang, ke e araba feela ka botebo le ka botšepehi joaloka
ha u e arabile—kapa u e botsitse.
51 Ke le batla joale le phetle le ’na Bukeng ea Liketso khaolong
ea 2, le ka—re qala ka temana ea 42. Khaolo ea 2 ea Liketso, ’me
re tla qala, joaloka ha ke boletse, ka temana ea 42.
52 Joale hopolang, ha ke lumele nka bolela hantle feela moo
Lengolo le bolelang hore Pauluse o jele Selallo, ’me Petrose a
ntano isa letsoho ’me a se ja; empa ha ba bua ka phutheho, e ne e
le ka botlalo, e mong le e mong. ’Me ha ke lumele Pauluse a ne a
ka rera ntho ’me a bolella ba bang ho e etsa, eo a neng a ke ke a
e etsa. Kahoo ho Liketso re fumana sena:

’Me ba ’na ba tiisetsa thutong ea baapostola…
kopanong,… (Hlokomelang! Ba ile ba tsoelapele,
kereke eohle, ’mele.)…tiisetsa thutong ea baapostola
le ho kopanong,…(le, lehokelo mono. Le a bona?)…
le ho ngoathoeng ha bohobe,…(Seo ke Selallo.)…le
merapelong.

53 Baapostola, bao e neng e le bareri…Ba ile ba tiisetsa
thutong ea bona, ea ho ngoatha bohobe (Selallo), le kopanong,
le thapelong. Joale, haeba hoo ho hlakola Selallo ho baapostola,
ho boetse ho hlakola thapelo ho baapostola. Le a bona? Joale, ha
re baleng feela. Le a bona?

’Me tšabo ea oela bohle: ’me mehlolo le meeka e
mengata ea etsoa ke baapostola.
’Me balumeli bohle ba ne ba le ’moho, ba kopanela

lintho tsohle;
Ba rekisa ka maruo a bona le thepa ea bona, ’me ba

abela e mong le e mong kamoo a hlokang kateng.
’Me ba, ’na ba tiisetsa tempeleng ka tsatsi le leng le

le leng ba le pelo e le ’ngoe,…(Bao ke baapostola le
bohle.)…ho ngoathoeng ha bohobe…(Selallo nako le
nako ha ba kopana)…

54 Eo e ne e le thuto ea baapostola le ea kereke ea pele, nako
le nako enereha ha ba kopana ba ne ba je Selallo. Nako tsohle!
Joale, ke a tseba lona batho ba Bakreste ba kenang Christian
Church (kereke ea Campbellite, kamoo re e tsebang, joalo ka…
Hobane ho na le tse peli tsa tsona, e ’ngoe ke Church of Christ,
e ’ngoe ke Campbellite Church.), u re, “Re se ja hoseng ho
hong le ho hong ha Sontaha. Re tšoere Mangolo a eona.” Le
tšoere Lengolo le betere ho feta Branham Tabernacle. Branham
Tabernacle e se ja hang ka khoeli. Empa Lengolo ke hore,
khafetsa ha le kopana. Ke hantle. Mono ke nako e ’ngoe le
e ’ngoe.

’Me ba ne ba, tiisetsa tempeleng ka tsatsi le leng le le
leng ba le pelo e le ’ngoe,…ho ngoatha bohobe ntlu le
ntlu ba ja lijo tsa bona ka thabo le ka pelo e hloekileng,

55 Le a bona, nako le nako ha baapostola, enereha ba mema
lihlopha tsena tsa thapelo, likopano tempeleng, ntlu le ntlu; nako
le nako ha ba kopana, ba ne ba ngoatha bohobe, ba ja Selallo.
56 Joale, Pauluse, ho Bakorinthe ba Pele re tla—re ka boela ra
bala khaolo ea 11, eo re e sebelisetsang Selallo mona…Nka e
bala hore e tle e khone ho u thusa, Bakorinthe ba Pele khaolong
ea 11.Mamelang Pauluse ha a bua joale, temana ea 23.

Hobane ke amohetse hoMorena seo le ’na ke le neileng
sona, Ke hore Morena Jesu ka bona bosiu boo…a
ekiloeng ka bona o ne a nke bohobe:

’Me hobane a lebohe, a bo ngoatha, a re, Nkang, ’me le
je: hona ke ’mele oa ka, o robeloang lona: etsang hona
ho nkhopola.

Ka mokhoa o joalo a nka le sona senoelo, ’me a je, a
re,…(senoelo joale)…Sena ke senoelo sa selekane se
secha maling a ka: etsang hona…, nako le nako ha le e
noa, le nkhopole ka hona.

Hobane kamehla ha le ja bohobe bona, ’me le noa
senoelo sena, le ntse le bolela lefu la Morena ho fihlela
a etla.

57 Le a bona? Ke Selallo. Kea utloisisa ’me ke a lumella hore e—
e ’mele oa Morena, Lentsoe le phelang, ke Kreste ka Seqo. Empa
tsena ke lipapiso tse kang Kolobetso, le hlatsuo ea Maoto, le
litaelo tse ling tsa Kereke. Empa Selallo se bohlokoa ruri bakeng
sa bohobe, joale, bohobe le veine.

Ka baka leo mang le mang ea jang bohobe bona, kapa
a noela senoelong sena sa Morena, ka mokhoa o sa
tšoanelehang,…

58 Joale, potso e botsitsoe mona: “Ha u noa—u noa veine le
bohojana, na u tšoaroa kemaloetse le boroko.” Le a bona, hoo…
Ke lumela hore potso ke ena hore, borapeli bo le bong feela
bo leng teng, ke ka Moea o Halalelang, ho rapela ka Moea o
Halalelang. Eo ehlile ke ’Nete. U tlameha ho rapela…Borapeli
bohle bo ka Moea o Halalelang, ’me Pauluse o leka ho bolela
mona, hore u lokela ho ba ka har’a Moea o Halalelang pele u
etsa sena ho seng joalo u itjella u inoella tsuo (u a bona?)—pele u
etsa sena, pele taelo e phethisoa.
59 Joale, ho tšehetsa seo, mona ke tšoere sengoloa sa Josefase,
moo a boletseng hore Bakreste ba pele ka mor’a lefu la—la Jesu,
ho thoe e ne e le malimo, hobane ba nkile setopo sa Morena ’me
ba se ja. ’Me ba hopola ba se epolotse, ’me ba se ntšitse, ’me ba
se poma likotoana, ’me ba se ja. Ho thoe ba ne ba ja Selallo. Le
a bona?

Joale, hlokomelang, kamoo Lengolo lena—kamoo Pauluse a
buang mona.



12 LENTSWE LE BUILWENG

Empa motho a ke a itekole, ebe hona a jang sa bohobe
boo,…

60 Ho ja bohobe. Joale, kea tseba hore Jesu ke Bohobe ba
Bophelo; ke ’nete. Empa ena ke papiso feela joaloka kolobetso.
Kolobetso ha e u pholose; kolobetso ke sesupo feela se reng u
pakela phutheho hore u lumela lefung, kepelong, le tsohong ea
Jesu Kreste. Ha e u pholose. Metsi a ke ke a pholosa. Ke tumelo
ea hau e u pholosang. Empa kolobetso ke taelo, ’me e tlameha
ho phethisoa, hoba Molimo o ke ke oa laela ho kolobetsoa, le ho
hlanoha ho thoe ha e hloke ho etsoa. O ke ke oa hlahisa ho ja
Selallo, le ho hlanoha, ho thoe ha se hloke ho jeoa. U tlameha ho
e etsa. Ke taelo ea kamehla ho Molimo.

Hobane ea jang le ea noang kamokhoa o sa tšoanelang,
o itjella le ho inoella tsuo, hobane a sa lemohe ’mele oa
Morena.

61 Joale, le a bona mono? Ho khutlela hantle ho Mokreste ea
lekang ho ja Selallo, ea seng ka ho Kreste, a sa kena botsoalleng
ba Moea; ha a tšoanela ho se ja. ’Me ha a ja Selallo sena, o a ja
’me o inoella tsuo, ha a tsoepele a tsuba, a bua leshano, a utsoa,
a etsa bohlola, kapa ntho e kang eo, kapa a sa phele bophelo
ba Bokreste. ’Me batho ba bona bophelo boo a bo phelang, le
ho kena, ba phethisa taelo ena ea lefu le—le ’mele oa Kreste, ho
kenya ka ho eena letšoao leo—le reng o amohetse Kreste Lentsoe
pelong ea hae, le ho nka letšoao lena ka morao ho eona, O itse o a
ja ’me o inoella tsuo, kahobane a sa lemohe ’mele oaMorena.
62 Joale, metsotsong e ’maloa feela ke tla kena potsong eona eo,
ha re ka e fihlela, hobane ke mokhoa o tšoanang le oa ho nyefola
Moea o Halalelang. Le a bona? Hobane u ipolela ntho e itseng,
athe u phehisa seabo sa boikaketsi ka eona, athe ha u a lokela ho
e etsa. Ho lokile! E reng ke qetele sena ke hona, le a bona, ’me re
ntano khaotsa.

Ke ka baka leo ho nang le ba bangata ba kulang har’a
lona ba fokolang, ’me ba bangata ba robetse.
Hobane hoja rea ikahlola borona, ke moo re ka beng re

sa ahloloe.
Empa ha re ahloloa, re lauoa ke Morena, hore re tle re

se ke ra tsuoa le lefatše.
Ka baka leo, banabeso, ha le phuthehela ho ja, le

letane. (Joale, hlokomelang.)
’Me e ka re ha motho ofe a ja…motho a lapile,…

63 U se ke oa kena…hobane Lengolong le leng mona, ba ne
ba tla le nama, le lino tse ngata, le lintho tse kang tseo, ho
fihlela ba fetotse ntlu ea Morena feela e—e sebaka sa—sa mokete,
le ho tahoa tafoleng ea Morena. Na le hopola seo Bukeng ea
Bakorinthe mona. Ba ne ba tahoa tafoleng ea Morena. Empa
Pauluse o boletse mona:

…ekare ha e mong a lapile, a je hae; hore le se ke la
phuthehela tsuo. ’Me ha e le ka tse ling ke tla li lokisa
ha ke fihla. (O ea bona?)

64 Joale ka baka leo, ke lumela hore ho ja bohojana…Joale, ha
ke lumele bohobe ba kosha bo lokela ho fapanyetsoa ka cracker.
Ke lumela e loketse ho ba bohobe bo halalelang bo sa lomosoang,
mahobe a sa lomosoang a kang a entsoeng Egepeta. ’Me ke
lumelaMali e sa lokela ho ba lero lamorara, empa eka khona e be
veine. Lero la morara le ba bolila, ’me ha le tsofala le a senyeha.
Empa veine e eketsa ho ntlafala lematla ha e tsofala; ha homohla
e lahlang matla a eona. ’Me Mali a Kreste ha a be bolile ’me ha
a senyehe; ha e tsofala, e eketsa matla le ho ntlafala ha matsatsi
a ntse a feta ho molumeli. ’Me ke veine le bohobe ba mannete.
Bohobe ba selallo bo lokela ho etsoa ke batho ba inehetseng le
ba ikhethetseng ho Molimo.
65 Ke etetse kereke khetlo le leng teng ba nka lofo ena ea khale
ea bohobe, moo baetsalibe ba rohakanang ba etsa joalo, le litšila,
’me ba ngoatha bohobe boo ba khale ’me ba bo hloma ka ntle
mono ’moho le lero la mofuta ho noa. Ho ’na e le e—e ne e le
bosaoana. Ke lumela e lokela ho ba hantle feela ka moo Lengolo
le e boletseng e lokela ho ba kateng; e sa fapana le Mangolo ka
letheba le le leng, ho lula le Lona hantle.
79. Potso. Joale!Moena Branham, na ke ’nete hore Satane o kile

a ba Leholimong ’me a lelekoa, eena le mangeloi a hae ba
theohela lefatšeng, kapa na ebe ke pono e kang eo Johanne
a e boneng Sehlekehlekeng sa Patmose? Hobaneng ke botsa
sena, ke hore, ke boleletsoe e ne e le pono.

66 Johanne o e bone e le pono, empa e ne e le ntho ea sebele
e etsahalang. Haeba u ka phetla Esaia 14:12. Joale, tsena li
tsamaea butle, empa ho ’na, ke—ke lithuto. ’Me ke ntho eo…
Koana u ka nahana, “Be, ha ke hloke seo hona joale.” Ha u
tsebe feela kamoo Moea o Halalelang o iphepang ka Lentsoe la
Molimo. O lokela ho fumana Lentsoe—ho iphepa, hoba Moea o
Halalelang o iphepa feela, ’me ka Lentsoe la Molimo feela. Na
le lumela seo? Bibele e itsalo. “Motho a ke ke a phela ka bohobe
feela, empa ka Lentsoe le leng le le leng le tsoang molomong oa
Molimo.” Ho lokile! Khaolo ea 14 ea Esaia, ’me ke lumela mona
joale re tla qala temaneng ea 12. Ha re baleng joale kaLusifere.

U oa joang leholimong, Uena Lusifere,…(Ho oa
Leholimong)…moramafube!…(Sebopuoa sa lengeloi
se tsoang Leholimong.)
U oele joang leholimōng, Uena Lusifere, mora mafube!

o lihetsoe joang fatše, uena ea tsamaileng—fokolisa
lichaba!
Hobane o itse pelong ea hau, Ke tla hloella leholimong,

’me ke tla phahamisetsa terone ea ka holim’a linaleli tsa
Molimo: Ke tla aha thabeng ea phutheho, ka nqa leboea:



14 LENTSWE LE BUILWENG

Ke tla nyolohela sebakeng se phahameng sa maru; ke
tla tšoana le mookameli ea Phahameng.

67 Kahoo u a bona e ne e se pono. Ruri, Lusifere o ile a lelekoa
Leholimong.
68 Joale, ha re phetleng Testamente e Ncha ho Luka 10:18,
motsotso feela, ’me re bone seo Jesu a se buileng. Bukeng ea
Luka, le tšoere Libibele tsa lona joale, mono ke ho leka ho
finyella lipotso tsena, Luka 10:18:

A re ho bona,…(Jesu o a bua.)…Ka bone Satane e le
lehalima a theoha leholimong.

69 Le a bona, Satane e ne e le arekangeloi ea Molimo ea
sethatong. O kile a lula Leholimong. E kile ea e-ba motho
e moholo ka ho fetisisa maholimong kantle ho Molimo. E ne
e le monna letsoho le letona la Molimo ka setsoalle, ’me a
ikhohomosa pelong ea hae.
70 ’Me na batho ha ba be joalo feela kajeno? E re Molimo o
hlohonolofatse thaka le leng le ho bea tšeponyana ho eena, ’me
o fetoha khoale-bohlajana. O fetoha ho ba…O tlameha ho qala
mokhatlo, kapa o lokela ho etsa ntho e fapaneng. “Hobaneng u
oele Leholimong, oho Lusifere!”
71 Ho joalo…Molimo o leka ka thata ho fumana motho eo O
ka sebetsanang le eena, ea ka lulang a ikokobelitse, ’me a le
bonolo, ’me a lule sebakeng ho fihlela Molimo o ’mitsa ho etsa
se seng (na le lumela seo? Le a bona?), monna eo Molimo o ka mo
hlohonolofatsang ’me a ’ne a ipoloke e le motho, e sa be lengeloi
kapa molimo. Hang ha motho a hlohonolofatsoa ’me a fuoa
lethonyana, o batla ho fetoha molimo; o batla ho ba e—e lengeloi.
O batla ho bamotho emoholo. “Seo ke se etsang, seo…’Na le ’na
le ba ka…” tseo tsohle. Ke boišoaro bo fosahetseng boo. Molimo
o tsoma motho eo A ka mo hlohonolofatsang le ho mo tšollela
mahlohonolo, ’me—’me ha O eketsa ho hlohonolofatsa, monna o
tla ba monyenyane ho feta.
72 ’Me u ke ke oa fumana Molimo o mongata ho fihlela o
fetoha haholetho. U tlameha ho inyenyefatsa. Ea iphahamisang,
Molimo o tla mo kokobetsa. Ea tla ikokobetsa, Molimo o tla mo
phahamisa. U tlameha ho nyenyefala pele u ka ba moholo. ’Me
u ke ke ua ba moholo ka bo-uena; u ka ba moholo feela kamoo
Molimo o ka bangmoholo ka ho uena. Le a bona?
73 Ho joalo Lusifere o lefatšeng kajeno o ntse a leka ho sebetsa
ka har’a kereke ho phethela morero oo a o qalileng pele lefatše le
theoa. Lusifere o ile a lelekoa Leholimong. Ho lokile.
74 Ke kholoa ntho e ’ngoe e le teng mona, Ezekiele khaolo ea 28,
temana ea 12. A re boneng hore seo se reng ho Ezekiele 28:12. ’Me
ke tiile hore ka ho batlisisa sena, le ho sheba ka hare ho sona, ho
bona seo HORIALOMORENA e leng sona, ke hona re ka tsebang
haeba a hlile a oele Leholimong kapa haeba e ne e le pono feela—

28 le 12. Ho lokile. Ke lumela e le seo ke se ngotseng fatše, 28:12.
Ho lokile. Mona re a qala.

Joale, ena ke ntho e kholo mona; ekare re ka be re na le nako
ea ho rera hanyenyane feela (le a bona?), hobane ehlile ke ntho
e ’ngoe.
75 Joale, joalokaha ha ke sa tsoa bea motheo oa sena, hore
Lucifere Leholimong o ne a leke ho iphahamisa esita le ho
iphahamisetsa ka holingoana ho Mookameli oa hae. ’Me o ile
a eka Mikaele, ’me a ikahela ’muso o moholo ka leboea, le ho
theoha. Joale, ’me eena le mangeloi a hae ba lelekoa.

Motho eo o botsitse ka Tšenolo…Mono ke ho Tšenolo 12,
Sehlekehlekeng sa Patmose.

Empa joale hlokomelang sena mona, temaneng ea 12, ’me le
shebe kamoo a hlophisang ’muso oa motho.
76 Ke batho ba bakae mona ba utloisisang hore liabolosi o laola
sechaba se seng le se seng tlas’a Leholimo? Liabolosi o laola
United States. Liabolosi ke ’muso oa United States. Liabolosi ke
’muso oa Jeremane. Ke ’muso oa sechaba se seng le se seng tlas’a
maholimo. Liabolosi o laola sechaba ka seng, Bibele e mo tlaleha
a etsa joalo. Balang ho Mattheu khaolo ea 4. Mohla Satane a
neng a nkela Jesu tlhōrōng ea thaba, le ho Mo bontša mebuso
ea lefatše, ’me o e tsekile e le ea hae, le ho re, “Ke tla u nea eona
ha u ka nkhumamela,” Jesu ha a re, “U buile leshano, Satane.”
O tsebile hore ke ea hae. Empa koana Bukeng ea Tšenolo, ho
thoe, “Thabang, lona maholimo, le lona lefatše, hobane mebuso
ea lefatše e fetohile ’muso oaMorena oa rona le ea Kreste oa Hae.
’Me O tla busa holim’a lefatše.”
77 Jesu o tsebile hore Lilemong tse Sekete mebuso eohle le
bolaoli li tla heletsoa, ’me E tla ba Molimo le ’Musi holima eona
eohle. O tsebile hore E tla ba mojalefa oa eona eohle, ka hona,
O boeletse Satane, “Fetela ka morao ho ’Na, Satane!” hoba O
tsebile seo A neng a tlameha ho se etsa.

Joale, mamelang sena, Moea oa Morena holim’a moporofeta
Ezekiele, o a bua, e seng ho khosi ena, empa ho moea o leng ka
ho khosi. Shebang sena joale.
78 Le sa hopola hoseng hona ha ke ne ke le bontša kamoo ka
Mangolong kereke e ileng ea fapohela tseleng e fosahetseng ka ho
nkamekhatlo ea batho. Ntho e tšoanang, Iseraele e fapohile tsela
ka ho nyatsa Molimo joaloka Khosi ea eona ’me ea batla Saule
e le khosi. ’Me mohla Khosai ea bona ea makhonthe e tlileng,
Jesu, ha ba ka ba Mo tseba, hobane thero ea Hae—thero ea Hae
le thuto ea Hae li ne li fapane haholo le tsa likhosi tsa lefatše,
ho fihlela ba sa Mo tsebe. ’Me kajeno, mohla Khosi ea Kereke,
Moea o Halalelang, holim’a A le teng mona, ’me A kena ka har’a
Kereke ho nchafatsa batho, ho ba tsoala bocha, e fapane haholo
le mekhatlo ena le malumeli ho fihlela ba re, “Oh, ho ’na ekare
mohalaleli-mothethehi.” Le a bona?

79 Ha se seo Le bonahalang le le sona ho uena, ke seo Lentsoe la
Molimo le se buang ka eona. Shebang ka letsatsi la Pentekosta,
hore e ne e tla shebahala joang? Sheba mehleng e meng mohla
ba neng ba amohela Moea o Halalelang; e ne e tla shebahala
joang? Basali le monna, moroetsana Maria, le bao bohle, ba
thekesela joaloka monna ea tahiloeng, ho reketla feela, ho
hoeletsa, melomo e kokotletsang, le maleme a sele, ba itšoere
joaloka sehlopha sa lithoto. Empa ba ne ba ichoella, ’me Moea
o Halalelang o ne o kena ka ho bona. ’Me ba ile ba chesa lefatše
le tsebahalang. Seo re se hlokang kajeno ke motho ea tlang ho
ichoella, ’me a bole bo-eena, le ho chesa borogo bo bong le bo
bong kamorao, le ho nehela ntho e ’ngoe le e ’ngoe hoKreste.
80 Shebang Moea o Halalelang ha o bua joale le liabolosi ka ho
khosi ena. Shebang hore na thaka lena le busang khosi enoa e ne
e le mang.

Na le sa hopola seo ke se buileng hoseng hona, seo mohatsa
ka a se buileng ka mosali holimo mono, sehlopha seo sohle sa
basali ba apereng liaparo tse litšila, tse manyala? Le a bona?
Ho re, “Kelello ea bona e loketse e be e sa loka. Mosali ea
hlophohetsoeng kelello a ke ke a ipepesa joalo.”
81 Ka re, “Moratuoa, e mpa e le Moamerika feela; ke phetho.
Ke temalo mona. Ba tla e etsa, hobane ke temalo.” Le a bona,
ba sala bohlalefi ba bona morao. Empa hlalefo ea lona, haeba
u sala hlooho ea hau morao, u laoloa ke liabolosi. Diabolosi o
nkile hlooho ea monna, Molimo o nka pelo ea motho. Diabolosi o
u shebisa ntho eo u ka e bonang. U re, “Be, ke hantle, ke hantle,
lebaka, ho e behela lebaka.” Empa Bibele e re lumella ho lahla
mabaka, ’me ka tumelo re lumela lintho tseo re sa li boneng. Ke
seoMolimo o se etsang ha O fihla pelong eamotho.
82 Tšimong ea Edene liabolose o hapile hlooho ea motho;
Molimo oa nka pelo ea hae. ’Me eo ke terone ea Molimo, moo
Molimo o ahileng teng, ka pelong ea motho. ’Me joale, haeba e
le ka bohlalefi…Ehlile, monna kapa mosali ea tsoetsoeng ke
Molimo o tla itšoara joaloka ’Muso oo ba tsoang ho ’ona. Allelua!
Seo se ka etsa hore ke hlabe litlatse. Hobaneng? Hobane ha u
tseba hore u tlohile lefung ho kena Bophelong, hobane u hloile
sebe, ’me o rata Molimo; ’me u tla ema ho sa tsotellehe u a shoa
kapa ha u shoe. U tla ema hore e fosahetse, le ho bitsa phoso e
phoso; ho tsamaea ka loka pel’a Molimo. Ho bontša hore Moea
oa hau, Bophelo bo ka ho uena, bo tsoa sebakeng se seng, moo e
leng khalalelo, le hloeko, lemoroetsana, le ho hloka litšila.
83 ’Me o re, “Pholiso e Halalelang?” Ehlile! Moea oa ka o tsoa
sebakeng seo Mophekoli ea Halalelang a leng ho sona. Re tsoa
naheng ea pholiso e Halalelang. Amen!
84 Ho re, “U lumela hore Molimo o teng.” Ehlile, e tsoa naheng
eoMolimo o leng ho eona. ’Me re baeti le baeti ba kangAbrahama
le Isaaka. Ha feela e—e sekhurumetso sa Moea o Halalelang se ba

sirile, ba phollelitse le naha ’me ba ipoletse e le baeti le bafeti.
Ba ne ba batla Motse oo Moahi le Mothehi oa ’ona e neng e le
Molimo. ’Me joale, hoba re fumane Bopaki ba ’ona bo phelang
ka ho rona, hakakang re lokela hoba bajaki le baeti, re tsamaea
le lefatše, re sokolla lihlooho tsa rona linthong tse mpe, hobane
re ba sechaba se seng, batho ba bang. Ruri!
85 Joale sheba litsamaiso tse khopo tsa lefatše lena joale,
joalokaha re bala ho Ezekiele 28:12.

Mora motho, etsa pina ea malla nqa khosi ea Tire,
u re ho eena, Ho itsoe ke Morena MOLIMO;… (Joale
hlokomelang; O bua le moea o leng ka hare ho khosi. Le
a bona?) …Ho itsoe ke Morena MOLIMO; U koahela
letsatsi, u tletse bohlale,…e phethahetseng ka botle.
(Satane, na le bona moo Satane a neng a fetisa ka botle
har’a liarekangeloi?)
U ne u le Edene…

86 Joale le a tseba hore Khosi ea Tyre mehleng eo o ne a ke ke a
ba Edene, hobane e ne e le lilemo tse likete tse ’ne pele homoo. Le
a bona? “U ne u le Edene,” O ntse a bua le mang? O bua le Satane
ka ho morena eo. Allelua! Moena, ke ikutloa ke tletse borapeli.
Neng…
87 ’Me joale, batho bana ba tla etsa’ng ba nyefolang le ho soma
batho tlas’a ponahatso ea Moea o Halalelang? Ha ba soma batho
bao ba nyefola Moea o Halalelang e leng taba e sa tšoareloeng
ho hang. Ha u bue le monna eo, u bua le Moea o tsamaeang ka
ho monna eo. Re tšoanetse ho hlomphana, le ho ratana, le ho
khothatsana, le ho bua hantle ka e mong. Ke seo re lokelang
ho se etsa.

Joale utloang taba ena. Ho lokile.
…U koahela letsatsi, u tletse bohlale,…e

phethahetseng ka botle.
U ne u le koana…Edene, ts’imong ya Molimo;

esitile le majoe a bohlokoa e ne e le seaparo sa hau,
sardia, topase,…taemane,…berile,…onikse,…
jaspere,…safire,…emeraude,…karbunkule,…
gauta: …mosebetsi ea matlapa…tsa tsona liphala
li ile tsa lokisoa ho uena tsatsing leo u nong u bōpiloeng
ka lona.

88 Ke eo Lucifere. O kile a lula Edene. Joale, re tla khutlela
potsong eo motsotsong, Lucifer mane Edene, hobane re fumana
peo ea serpente tlase mona kae-kae etsoe e leng taba e
hlohlontšang haholo. Ke ne ke tšepile feela e tla ba lekhetlo la
ho qetela.
89 Empa o ne a le teng, ’me liabolosi o ile a lelekoa Leholimong.
’Me ’ona morero oo a lekileng ho o rera Leholimong, o tlile
hantle mona lefatšeng ’me o leka ka hohle ho phethahatsa seo

a kileng a se rera. O ea ho likhosi le ho babusi, ’me haeba a ka
ba fumana, ebe o theohela hantle feela kerekeng le ho qhautsa
batho—kapa o qhautsa moreri. Ebe ho tloha ho moreri, o kena
hantle phuthehong ’me a kene phuthehong tlas’a khahlamelo e
tšoanang, eena liabolose ea etsang lintho tsona tseo. “U a tseba,
u Mopresbeteriene, u ke ke oa ba mohalaleli-mothethehi le ka
mohla. Uena u sena, sane, kapa se seng; u ke ke ua itlotlolla
ka ho kena har’a bona. Khele, u tseba hantle ho feta ho lula ka
har’a e n’ngoe ea litabernakelana tseo tsa khale kapa limishone
tse seterateng. Khele, batho bao ba fapane lihlooho.” Che, ha ba
joalo. Che, ha ba joalo; ba mpa ba e khoesitse pelōng tsa bona
feela; ke phetho. Ha ba fapana hlooho; ba laoloa ke lipelō tsa
bona feela. Molimo o phela ka lipelōng tsa bona, ’me ke batho ba
ikhethileng, baprista le marena, ba hlahisang sehlabelo sa moea;
tseo ke litholoana tsa melomo ea bona e rorisangMolimo, leha ba
ka ikutloa ba rata kapa che. “Ka linako tse ling ha ke Mo bone,”
ho boletsemongoli oa sefela, “Ke a tšepa ’me ke aMo rorisa.”
90 Ho re, “Be, nka ea kerekeng, ’me ka rorisa Morena haeba ke
ikutloile joalo.” Joale, moprista o lokela ho etsa sehlabelo. ’Me
lōna, phutheho, le baprista ba baholo ba Molimo, ho hlahisa
sehlabelo sa moea; tseo ke litholoana tsa melomo ea hau e
rorisang Molimo.
91 U a theoha ’me u re, “Be, haeba ke ne ke ikutloa joalo, nka ea
koana ka pakelamotho emong.” Be, e etse leha ho le joalo!Haeba
u le moprista e moholo, moena, E tuka pelōng ea hau, e bang u
ikutloa u batla ho e etsa kapa che. Tloha u e etse leha ho le joalo,
hoba u loketse ho hlahisa sehlabelo, ntho e thata ho etsoa. E-ea
u e etse leha ho le joalo, u moprista oa moea, sechaba sa borena,
se tlotlisangMolimo, hobaneMolimo o ahile pelōng ena.
92 Joale, haeba u le oa Satane, u ikutloa u le betere ho feta
sehlopha seo sa batho. Joale, u tla tseba joang hore ea nepileng ke
mang? E nke ka Mangolo. Ekare ha motho a tsoetsoe ke Molimo,
o lumela Lentsoe le leng le le leng leo Molimo o le ngotseng, le
ho Mo tlaleha A le moholo kajeno joalo le ka mehleng, ’me ha A
fetohe le ka mohla, ’me esale Eena maobane, kajeno, le kamehla.
Haeba a tlatsitsoe ka Moea o Halalelang, o na le ’ona Moea o
Halalelang oo A o qhatsitseng ka letsatsi la Pentekosta, le ho etsa
hore a itšoare ka ho tšoana le ho etsa lintho tse tšoanang. Haeba
a tsoetsoe ke Moea oa Molimo, Mareka 16, Jesu o itse, “Mehlolo
e tla tsamaea le ba lumelang ke eona ena.” Ke ’nete! Kahoo o re,
“Ke molumeli,” ’me lipontšo tseo li sa latele, e tla ba ke moipehi-
molumeli, ha se molumeli.
93 Lihlopha li tharo tsa batho, molumeli, moipehi-molumeli, le
mosalumele. ’Me ke tsona feela lihlopha tse tharo tse leng teng.
Baipehi-balumeli ba bangata; ho na le balumeli ba bangata ba
sebele; ’me ho na le bomosalumele ba bangata. Empa haeba u
le molumeli oa sebele, Jesu o itse, “Mehlolo e tla tsamaea le ba
lumelang ke eona ena. Ka Lebitso la Ka ba tla leleka batemona,

ho bua ka lipuo tse ncha. Ha ba ka hata nōha (Moena Evans)
e ke ke ea ba etsa hampe. Ha ba bea bakuli matsoho, ba tla
fola!” Oh, hoo ke ’nete joaloka ha Lentsoe la Molimo e le ’nete.
Ha se mosebetsi oa rōna ho tlosa letho ho Seo. Bibele e boletse
hoba ea tlang ho tlosa kapa ho ekeletsa Lentsoe lena, ho tla
fokotsoa Bukeng ea Bophelo, le ho eena. Molimo o phethahetse
hona hoo lentsoe le leng le le leng le tlamehang ho phethahala
’me le tlameha ho matha ho tloha ho Genese ho ea ho Tšenolo
ka ho tšoana, lentsoe le leng le le leng, taelo e ’ngoe le e ’ngoe
ea Molimo. Joale, le ka Le buisa ho hong mona le ho Le sotha
holimo mona.
94 Ke ne ke lutse tsatsi le leng tlas’a sefate le Moena Charlie
holimo mono le Moena Wood mona; re ne re tsoma mane
Kentucky. Re ne re tsoma ka sethunya. ’Me ke…Moena Charlie
le Moena Wood ba ne ba thuntse likhau tsa bona hoseng hoo.
Lijareteng tse ka bang mashome a mahlano ba ne ba nepa
letheba le batlang le le boholo bo kaalo, boholo ba sehlora. Ba
re, “Ho lokile.”
95 ’Me ka tsoela mono…Ke ne ke ntse ke nepa litekele
bohole ba lijarete tse mashome a mahlano. ’Me ka fosa leihlo
la sehlora ’me ka se otla lerameng. Ka re, “Ha se a lōka;
sethunya sa ka se tsoile mocheng.” ’Me eaba ke tšoenyeha letsatsi
lohle. Mantsiboea a latelang ka kena esale hoseng. Ka thunya
mabokose a likhetla. Ke tla…Se ne se fapohela hanyenyane,
halofo ea inchi, ho le letona. Khele, se ne se tla nepa sehlora
hloohong, leha ho le joalo.
96 Ka hona Charlie le bao, hoseng ho hlahlamang keha ba le
holimo mono, ’me lithunya li ntse li khabola feela, li otla lihlora,
’me ’na ke lutse ka morao ho sefate ke ntse ke suha matsoho a ka,
ke re, “Oh, molato ke’ng ka sethunya sa ka?” Ke ile ka itšoabela
haholo, ka ba ka khumama kamangole, Ka re, “MorenaModimo,
ha ke tsebe molato ke’ng ka ’na. Ke hobane’ng ha U nkentse
motšoenyehi, hanyenyane, leqhutsu la dinerefe le toutang? Ke
hobane’ng nka ba see? Mathaka ao ke ao holimo mono a ntse
a thunya lihlora, ka thata kamoo a ka thunyang kateng. Ba se
ba entse hlaba ea lihlora le hona; ’me ke ’na enoa, ke lutse ka
mor’a sefate, ke ntse ke suha matsoho a ka, le ho ipotsa, ‘Sa ka—
sethunya sa ka ha se nepe, lijareteng tse mashome a mahlano.’”
Ka lla, ke lutse mono lephakong la sekoqo.

’Me eaba Moea o Halalelang o a fihla, e seng ka Puo, empa
ka tšenolo, oa re, “Ke u entse joalo kamorero.”
97 Hobane’ng? Nke ke ka nka Bibele ha e bua taba mona,
joalokaha kereke e re, “Moea o Halalelang o ne o etselitsoe
sehlopha seo morao mono,” kereke e rialo; ’me Lengolo le re, “Ea
ratang.” Ha ke khone ho nepisa ntho eo tekele.
98 Ha ke khone ho etsa bo-Calvinism—ho lumela feela ho
Morena le ho fumana tšireletso e sa feleng—le bo-Arminianism,

“Hore haeba nke ke ka ama feela, ke sa tšoare, ke sa latsoe, nka—
nka rata ho e etsa, empa nke ke ka khona!”…bo-Arminianism
bo hole haholo le bo-Calvinism, ’me bobeli ba tsona li fositse. Ke
tlameha ho bona moo…Bobeli bo kakatletse Mangolo, empa e
loketse ho otla tekele. Joale, efela ha Molimo o buile ntho e ’ngoe
ka Bibeleng ena, e loketse ho otla tekele; e tlameha ho etsa hore
selikalikoe se seng le se seng sa Bibele eo se theohele hantle feela
holim’a leihlo la poho. E loketse ho e etsa, hoba Ke Lentsoe la
Molimo; ’me Ke mohlokapheletso, ’me E ke ke ea fetoha. Amen!
Ke rata hoo, hoba u ka phomola u khotsofetse ka ho phethahala
hore Ke Lentsoe la Molimo la Bosafeleng. ’Me ka hona, ke leka
ho Le hlahloba ho tsoa Mangolong a fapaneng ho etsa hore Le—
ho bona seo Le tlang ho se bolela. Ho lokile.

99 Satane o hlile a lelekoa Leholimong ka seqo ke Mikaele
Arekangeloi le Molimo. ’Me a lahleloa lefatšeng, a tla lefatšeng,
a kena ka hare ho noha, a thetsa Eva, ’me eaba o kene ka ho
monna, basali, tsela eohle ho theosa le mongoaha holim’a eona
ntho eo a e qalileng tšimolohong—’muso o moholo oa motonana,
botle ho feta thaka le leng, e be ’musi holim’a tsohle, tseba-nyane.
“Mokhatlo oa rona omohololohali; o—o—o okametse emeng.”

100 Le ba utloile ba re, “Khele, re tšoere bareri ba bangata
hakana mokhatlong oa rona. Likereke tsa rona li kholohali ka
ho fetisisa motseng.” Ho ’na ntho eo e peletoa feela S-a-t-o-n.
Ke hantle. Ho ’na hoo ho bolela liabolose. Ha u fumana monna
ea ka qhaqhang ’me a hlophise, le ho pshatla kopano ea boena,
’me ba ipolela ba sa tl’o amana le kereke e nyenyane ka letho…

101 Ha ke eso bone motho a le tlase ho feta tekano, kapa ha
ke eso bone motho a le hole haholo sebeng le joale; Ha ke e-so
bone e mong—mosali a hohlometse ho feta tekano kapa le eena
monna a nyaehlile ho feta tekano, empa nka ea ho eena, ’me ka
mo hamarela ka liphaka tsa ka, le ho mo ntša nthong eo ha nka
khona. Ha ke eso bone sehlopha sa bahalaleli-bathethehi, kapa
seo u batlang ho ba bitsolla sona, ba khonyang, le ba tlolakang,
le ho hoeletsa, kapa eng eo ba ka e etsang, empa nka kena hantle
ka mono ka tjolietsa, ka tlolaka, kao hlaba litlatse le bona ho
tlotlisa Molimo (ke hantle feela!) e bang a le motšo, o mosehla, o
mosootho,mosoeu, kapa eng eo a ka bang eona. E,monghali!

102 Moea o Halalelang o tla boemong bo le bong; ke hore u
finyelle litlhoko tsa Molimo. Ha u ka O fumana, u tla fihlela
boemong ba Molimo, e seng mehopolo ea hau ka Eona. Satane
o leka ho e etsa ntho ea maemo, ntho e ’ngoe e kholo, ntho e
’ngoe ea tonana, bohlalefi. U lokela ho lahlela mabaka ao fatše
le lumela seo Lentsoe le se buang ka eona. Amen!

80. Joale, e ’ngoe ke ena; ha re boneng hore na ke eng. Ho
lokile.Ka kopo hlalosa papiso ea baroetsana ba bahlano. Na
Mokreste o etsa sebe?

103 Joale, papiso ea baroetsana ba bahlano—kapa ke baroetsana
ba leshome, ke kopa tšoarelo. Baroetsana ba leshome ba fumanoa
ho Mattheu 25:1. Ho tsoile baroetsana ba leshome ho ea
khahlanyetsa monyali (joale hlokomelang!), ba bahlano ba bona
ba le bohlale, ba tšetse oli lilamping tsa bona, ba bahlano ba
se bohlale ’me ba sa tšela oli maboneng a bona. Ha ba ntse ba
otsela, mohoo—moohoo oa utloahala, “E-eang le khahlanyetse
monyali.” ’Me ba neng ba tšetse oli lilamping tsa bona, ba
kuta lilampi tsa bona, mollo o ne o tuka, ’me ba tsoa ho ea
kgahlanyetsa monyali. Ba bang ba tla ho tla reka oli, ’me ba ba
bolella ho ea e fumana ho—oli ho ba e rekisang. Eare ba sa ea,
monyaluoa a ’me e—’me e—moroetsana ea bohlale a kena, ’me
moroetsana ea robetseng a lahleloa kantle.
104 Taba ena e tla hlabehisa, e tla hlabehisa ruri, empa ke
tlameha feela ho e bua. Ha se ’na ea botsitseng potso; ke mpa
ke jere boikarabelo ho e araba. Joale, taba ena e atamela lapeng
haholo, moena, haufi haholo, ebile ke tšepile e tla thusa ho e na
le ho hlabehisa. Hangata u tlameha ho hlabehisa…Joaloka ha
mme a ne a nchachara, a re, “E tlameha ho utloisa bohloko pele
e u thusa.” Be, hoo—hoo ho nepahetse. Le a bona? Ke sa e bone
mohlang oo, empa ke—ke a e bona joale.
105 Shebang, eona…Bohle ba leshome ba tsoile e le baroetsana.
Joale, ho tsoile ba leshome ho khahlanyetsa Morena. Joale,
lentsoemoroetsana le bolela “halalelitsoe (namang o tseba seo?),
ea halalelang, ea hloekileng, ea halalelitsoeng.” Ho tsoile ba
leshome ba bona ho ea khahlanyetsaMorena.
106 Joale hopolang, esale ba robetse tebelong e le ’ngoe, tebelo
tse peli, tebelo tse tharo, ho fihlela tebelo ea bosupa. Empa ruri
bana ba tsoile ho ea khahlanyetsaMorena. ’Me hopolang, eitse ha
ba tloha, Morena a tla. Eo e ne e le nako ea ho khutla ha Morena.
Eseng hore na kemang ea neng a le tebelong…
107 Jesu o buile ka moo ba bang ba oeleng tebelong ea pele, ba
bang tebelong ea bobeli, ’me ba bang ho ea…Empa ho khutleng
ha Morena bohle ba phaphama. Empa lebakeng lena, e ne e le
tebelo ea ho qetela, hoba ba ile ba tsoa, ba leshome ba bona, ho
khahlanyetsaMorena. Ba bahlano ba tlatsa mabone a bonamosi,
’me sa nka oli; ba bahlano ba ne ba tšetse oli.
108 Joale hopolang, oli ka Bibeleng ke papiso ea eng? Motho
o teng ea ka bolelang? [Phutheho e a araba, “Moea o
Halalelang.”—Mohl.] Moea o Halalelang! Ha ho le joalo u ka
hloeka, oa bonaletsa, le ho halaletsoa kantle le ho ba le Moea o
Halalelang. Ho hloekisa ke seo u…
109 Joale hlokomelang, ke tla bapisa joaloka botlolo ena. ’Me
e rapaletse kantle mona jareteng ea likhoho, ’me e silafetse
ka botlalo. Kea e thonaka; eo ke tokafatso: “Ke tla sebelisa
moetsalibe enoa.” ’Me ntho e latelang eo ke e etsang haeba ke
tla e sebelisa, ke tla tlameha ho e hloekisa. ’Me ebe, ha ke e

hloekisa, ke tla e etsa joang? Ho e halaletsa. Lentsoe halaletsa
le entsoe—le bolela “hloekile,” ke ntho e le ’ngoe le ho halalela.
Halalela—halalela ke lentsoe la Seheberu, halaletsa ke lentsoe
la Segerike. Lentsoe halaletsa le bolela “hloekisa le ho bea ka
thoko ho sebelisoa.” Empa joale, ho lehlohonolo ba lapelang le
ba nyoretsoeng ho lōka hobane ba tla khorisoa, ebe ba kenngoa
tšebetsong.
110 Mafiso…Tabernakele ea Testamente eaKhale, aletare e ne e
halaletsa lijana, ’me li beelloe ka thoko bakeng sa tšebeletso. Ha
li se li tlatsitsoe, li ne li le tšebetsong.
111 Joale, ke hona moo lona, Manazarene a ratehang, le ba joalo-
joalo, le fapohileng pheo. Le a bona? Rona bohle…Hobane’ng le
hlōleha?Hobane’ng Pentekosta e balehile ea le tlohela. Hobane le
hanne ho tsamaea Leseling. Ke hantle feela. Le a bona? Ke hantle
feela. Aletare ea pele eo nkileng ka khumama ho eona e ne e le
aletare e theko e thata, ea khale ea Nazarene tlase mona. Molimo
oa ba hlohonolofatsa, kereke e ntle, e halalelang, e hloekileng,
empa le tiisetsa molao hoo le eang ho, “U tlameha ho etsa sena,
’me u tlameha ho etsa sane. U tlameha ho etsa sena,” ’me ha le
elelloe hore kemohau oaMolimo ’me le bitsitsoe ka khetho. Ha se
ea ratang kapa ea mathang, empa ke Molimo o bontšang mohau.
Le a bona? Molimo o rerile Kereke pele lefatše le theoa (re na le
potso ka seo metsotsong e ’maloa. Le a bona?), ho rera Kereke
pele lefatše le theoa.
112 Ha u ka ke oa khona, ka mohopolo, oa ekeletsa seemo sa hau
le ka setsoe. “Ha ho motho ea ka tlang ho ’Na a sa huloe ke Ntate
oa Ka a pele.” Le a bona? Le a bona, e ne e le Molimo o bitsitseng,
Molimo o hutseng, Molimo o beileng Kereke. Joale, joale, u re,
“Moena Branham, ke bo-Calvinise bo hloekileng boo.” Che, ha
ho joalo. Joale, emang! Ha ke lumele Molimo o nka motho o re
feela, “Mona, ke tla u thonaka ’me…”
113 Mabaptise ana kaofela le Mapresbeteriene a re, “Be, ke
lumela ho Morena, ha ke na—ha e hlabehise letsoalo la ka!” Ha
ho makatse, ha ho letho le u ahlolang. Ba re, “Che, ho tantša
ha se ntho e mpe. Ho noa senonyana ha se ntho e mpe ho ’na.”
Hobane ha ho letho ka mono le ka ahlolang. “Ho etsa metlae e
litšila ha ho ntlhophe.” Hobane’ng? Ha ho letho ka mono le ka
ahlolang.
114 Empa ha ke sebeletse Morena ka ha ke hopola A tla nkisa
liheleng ha ke sa etse joalo; ke Mo sebeletsa hoba ke Mo rata. Ke
Mo sebeletsa hobane ntho e le teng ka ho ’na. Haeba u tsoa ’me
u re, “Re tla, ke tlameha ho lesa ho etsa sena hobane kereke ea
ka ha e lumele ho eona,” u mpa u bapala kabelo ea moikaketsi.
Ke hantle. Empa haeba u e etsa hobane u e rata, ’me—’me ke
seabo ho Molimo, le ntho e ’ngoe ka pelong ea hau e etsang hore
lerato laMolimo le fetise lintho tsena ka boholo, joale umocheng
o nepahetseng. Empa holane ke sa noe, ho tsuba, ho poroma, ho

rohakana, ke sa etse letho lefe, ke ne tla ea liheleng. Ehlile! Ka
ingolisa likerekeng tsohle, ka kolobetsoa, ka ngola lebitso la ka
libukeng tsohle, ’me ka nka seabo se setle, le ho phela bophelo bo
botle, “Motho ha a sa tsoaloe labobeli, o sitoa le ho bona ’Muso
oa Molimo.” Ke hantle!
115 Joale baroetsana bana, ba leshome ba bona ba ile ba
khoehlisa. Se ileng sa pompatsa batho ba Nazarene ke sena:
Hobane Mapentekosta a ilea nka bopaki ba mantlha ba Moea o
Halalelang e le ho bua ka lipuo. Ba ba theolela tlase aletareng
’me ba ba buisa se seng hape le hape hofihlela ba bua ka
lipuo. Mopentekosta oa sebele, oa ’nete a ke ke a mamella hoo.
Liabolosi o na le lintho tse ngata le ka kerekeng ea lona ea
Nazarene. Le a bona? ’Me o na le lintho tse ngata ka har’a kereke
ea Pentekosta, empa mabapi le kolobetso ea Moea o Halalelang,
hoo ke ’Nete. Hoo ke ’Nete hantle.
116 Ke tseba ba bangata, ba bona. Ke utloile batho ba bua ka
maleme. Nke ke ka ahlola; ha kea romeloa ho ahlola. Ke utloile
haholo ka eona; e utloahetse e ka koporo e llang le lisimbala tse
molumo. Empa kea tseba Moea o Halalelang oa sebele o buang
ka lipuo o teng. ’Me hoo ho lokile. E, monghali!
117 Empa ba bone batho ba kena ’me ba re, “Khanya ho Molimo,
ke E fumane.” Joale, ke ntho e tšoanang…Joale, u se ke oa bitsa
ntho eo Pentekosta kahobane ba qhometse holimo le tlase, le ho
bua lipuo, ’me u ba bone kantle mono le mosali oa motho e mong
kapa monna oa motho e mong.
118 U re, “Na oo ke Moea o Halalelang?” Lona Manazaretha le
hoelelitse hohle holim’a fuluru la etsa ntho e tšoanang. Le itse le
O fumane ha le ne le hoeletsa. Le a bona? Ha ho kamoo le ka e
pakang ho hang—haese ka bophelo boo u bo phelang. “Le tla ba
tseba ka litholoana tsa bona.” Ke kamoo ho leng kateng. Bophelo
ba bomolimo le ka Kreste ea sebetsang le uena a thasisetsa
Mantsoe, mehlolo le meeka e latelang ka bophelo ba bomodimo,
ke eona ntho ea sebele. Joale, u ka ba le lipontšo tse ngata ’me
bophelo bo le sieo. U ka lekisa bophelo kantle ho letšoao, empa
ha u li bona bobeli ’moho, ke phetho. Ke eona eo.

Joale! ’Me hape, hopola,Monyaluoa…Joale nka qetella taba
ena haeba le e-na lemetsotso e ’maloa feela, tsoelang pele.
119 Shebang, mosali o tlil’o seha mose. O tšoere thepa e kholo.
(Re ka bitsa eng? Calico, gingham, kapa ntho e itseng, lebitso
la mofuta oo o nang le lona. Tloong re re ke silika.) ’Me o na
le paterone. ’Me o sheba thepa ena e kholo. Joale, e itšetlehile
ho eena hore o rala paterone ena kae. Na ho joalo? A ka e
khetha karolong efe ea thepa ena, ’me thepa eohle e halalelitsoe,
e hloekile. Le a bona, ke khetho. Khetho ea Molimo. Ka baka
leo O etsa’ng? Molimo o nka ka khetho le ho beha paterone ea
Kreste hohle moo A batlang teng holim’a thepa. E ntoo sehoa.
Thepa e setseng e halalela, hakaalo ka karolo ena e ne e halalela,

empa ka boikhethelo Molimo o entse khetho ea Oona pele lefatše
le theoa. Na Pauluse ha a rialo ho Bakorinthe—Bakorinthe 8, ke
bolela, Baroma 8, hore, “Na Sebōpi se ka…ana letsopa le ka re
ho Sebōpi, u nketsetsa’ng ka tsela ena?” Na Molimo, Oa ho loka,
mohla O neng o ka re ho Esau kapa Jakobo pele moshanyana ofe
a tsoaloa kapa a etsa botle kapa bobe, “Ke hloile Esau ’me ke
rata Jakobo”? Ke hobane ka boitsebelo-pele O tsebile seo Esau e
neng e le sona le seo Jakobo e neng e le sona. O tseba se leng ka
homotho. Pele ho theoa lefatshe O tsebile, Eena…
120 Ha u ka hlalosa lentsoe la ho hloka-pheletso…Khele,
lentsoe hloka-pheletso…Ha ke re lefatšeng ho kile ha phela li-
gnats tsa boima ba litono tse bilione tse lekholo (hoo ho ke ke ha
e qalisa), li-gnats tsa litono tse bilione tse lekholo lefatšeng, ’me
e ’ngoe le e ’ngoe ea tsona e taba-tabantsemahlo a eonamakhetlo
a libilione tse litrilione tse lekholo. ’Me ha ho le e ’ngoe ea tsona
e tabantseng leihlo la eona haese eo Molimo o e tsebileng le pele
lefatše le theoa. Hoo ke ho hloka-pheletso. Ke ntho e maloka le
lentsoe la hloka-pheletso. Le a bona?
121 O hloka-pheletso. Ka hona pele lefatše le theoa O tsebile
hantle seo u neng u tla se etsa. ’Me O rometse Kreste, ha se feela
ho ba…Haeba motho, “Be ha nka khaotsa bokhopo ba ka ’me
ka Mo latela,” kapa ntho e kang eo, ha se eona. O tsebile ea neng
a tla bolokeha, ka hona Oa romela Kreste ho pholosa seo A se
boneng esale pele se tla bolokeha. Ke hantle feela.
122 Joale, Kereke ka Seqo e tšoere tšireletso ea Bosafeleng.
Haeba u le ka har’a Kereke, u bolokehile ’moho le Kereke. Empa
ha u tsoela kantle ho Kereke, ha u a sireletsoa. Le a bona? Joale,
u lule ka har’a Kereke.
123 Ukena joang kaKerekeng?Ka ho kopanyamatsoho, ho ngola
lebitso la hau bukeng? Ka Moea o le mong re kolobeletsoa bohle
’Meleng o le mong; ke Kereke eo. Joang? Ka kolobetso ea Moea
o Halalelang re tiisetsoa ’Meleng oa Kreste. Ho fihlela neng? Ho
fihlela letsatsi la topollo ea hau. Baefese 4:30, “Le se ke la soabisa
Moea o Halalelang oo le tšoailoeng ke ’ona ho fihlela letsatsi la
topollo ea lona.” Le tiisitsoe ho fihlela letsatsi la topollo ea lōna.
Joale. Ehlile, ehlile, oo keMoea o Halalelang.
124 ’Me joale, Kereke eo e ile ea nkeloa holimo, ’me masala a peo
ea mosali a bolokangmelao eaMolimo ’me a na le tumelo ho Jesu
Kreste (le a bona?), ha se Monyaluoaa, masala a peo ea mosali.
Joale drakone ea phusalatsa metsi molomong oa eona ho loantša
masala a peō. Ke mohla kereke ea protestanta tlas’a Federasi ea
Likereke, e leng setšoantšo sa sebata, se ntseng se etsoa…’Me
ho tla fihla khanyetso holim’a likereke tsohle tse kang ena.
125 Joaloka ha re lutse kopanong e kholo ea lekhetho hona joale,
khang, ho leka ho re tlaleha re se kereke, ’me re na le litokelo
tsa Molaotheo ho bolela hore re kereke. Ha feela Molaotheo o
eme mono, ho sa hlomathisoa letho mono, ke moo re nang le

litokelo ruri, hantle feela joaloka mang kapa mang. Bontat’a
rona ba ile ba emela seo. Empa re entse’ng, re tlotse melao
eohle ea litaelo tsohle tsa Molaotheo tseo ba ka li tlolang,
’me kapelenyana Mokhatlo oa Likereke, etsoe likereke tsohle le
mekhatlo e memeloang ho ’ona, ’me liabolosi o kene o futsoela
lefatše le ntho e ’ngoe le e ’ngoe ka har’a maloko a kereke ea
lehae, le joalo-joalo, le liphutheho tse kholo, le sehlopha, le
sechaba, mohla kereke e nyenyane ea khale e sa ntseng e le tlase
koana e ntse e tsoalloa labobeli mahlekeng a joaloka tsoalo efe,
ba ntse ba lefa moputso, ba ntse ba theoha ba ichoella, ba itšoere
kamokhoa oo ba kileng ba etsa mohla ba neng ba qala ba tsoaloa
ka letsatsi la Pentekosta, kereke ea mofuta e tšoanang tlase
mono…Li tla koalloa le ho thibjoa tlas’a Federasi ea Likereke.
E tla ba khanyetso e joaloka kopano kapa ho hong. U tla kena
kapa u tsoe.

126 Letšoao la sebata le ntse le tsoela pele kajeno, e—e Tiiso ea
Molimo ke Moea o Halalelang. Ho e hana ke letšoao la sebata.
Mang le mang ea bonang Moea o Halalelang, hore u loketse ho
O amohela, ’me u sa etse hoo, u nka letšoao la sebata ka bolona,
hobane lihlopha tse leng teng li peli feela: bohle ba neng ba se
na Tiiso ea Molimo ba ne ba e-na le letšoao la sebata. Kahoo
ho amohela Tiiso ea Molimo ke ho amohela Moea o Halalelang.
Ho Le hana ke ho ba le letšoao la sebata. Ntho eohle ke eo. Ke
hantle haholo.

127 Joale, Monyaluoa o ile a nyoloha, masala a sala mona. ’Me
ke eena ea tlang ho hlaha tsohong ea bobeli. “Ho lehlohonolo,
’me ho halalehile ea nang le kabelo tsohong ea pele, eo lefu la
bobeli le se nangmatla holim’a eona.” Ke hantle. Tsoho ea bobeli
e tla ba Kahlolo ea Terone e Tšoeu, ebe moo kereke…“Na ha
le tsebe,” ho boletse Pauluse, “ho kena har’a ba sa lumeleng le
maqoetha le joalo-joalo athe bahalaleli ba tla ahlola lefatše.”
Litaba tsena li lokela ho ahloloa pel’a Kereke, e seng ka pel’a
bomaseterata ba sa lokang le joalo-joalo, empa litaba tsa rona
li loketse ho beoa ka pel’a Kereke ea rōna. Na le ka hla la
isana makhotleng a molao. ’Me Molimo o hauhele motho ea tla
isa Mokreste molaong. Ke hantle. Pauluse o bile a ba laea ho
etsa joalo.

128 Joale, ke Monyaluoa eo, ’me ke eo moroetsana ea robetseng,
a setseng lefatšeng. Moroetsana ea bohlale o kena Leholimong a
tšetse oli ka leboneng la hae.

Kea tseba re ka qeta nako e ngata tabeng eo, empa ke
fumane—ke tla potlakela ho qetella sena.

129 “NaBakreste ba etsa sebe?” Lekhale che!Ha hoLengolomoo
Mokreste a etsang sebe. A ke ke a etsa sebe. Kea tseba ntho e a
khoboheloa ke hoo. Be, re tla ea ho Johanne oa Pele 3 feela ’me re
bone seo Lengolo le se bolelang.Mokreste ha a etse sebe.

130 Na u kile oa bona nonyana e ntšo, e tšoeu kapa e tšoeu, e
ntšo? Na u kile ua bona monna ea tahiloeng, ea hlaphohetsoeng?
Che! Ha u eso bone moetsalibe, mohalaleli le hona. Ha ho ntho e
kang eo.
131 Joale, haeba taba ena e batla e kutlula, u mpe u tlotse setlolo
se se ngata feela, u a tseba, ’me se tla—se tla phekola ka mor’a
nakoana feela.
132 Joale, Mangolo ke kholiso ea rona ka ho phethahala, e sa
fanyeng ea seo re buang ka sona. Johanne oa Pele khaolo ea 3 le
temana ea 9. Ho lokile, mamelang sena!

Ea etsang sebe ke oa liabolosi; hobane liabolose o
sitiloe ho tloha qalong. Mora Molimo o ne a bonahatsoe
ka morero ona, e le hore a tle a felise mesebetsi ea
liabolose.
Mamelang, na le itokisitse? Na le apere lijase tsa lona,

lihlomo tsohle li tlamiloe? Mamelang ka hloko, hobane taba ena
e a tšosa.

Ea tsoetsoeng ke Molimo ha a etse sebe;…(Taba
eo e joang?) …hobane peo ea hae…(Peo ea hae, ea
Molimo.)…e lutse ho eena:…(Monna!)…’me a ke ke
a etsa sebe, hobane o tsoetsoe ke Molimo.
Bana baMolimo le bana ba liabolose ba bonahatsoa ka

sena: e mong le e mong ea sa etseng ho loka ha a tsoe ho
Molimo, le hona…ea sa rateng ngoanabo.
Le ka khona joang ho thea liphutheho tsa bolumeli ’me la

aha lithibella le lintho tse joalo, le hore le tsoetsoe keMolimo? Ha
ho ntho e joalo. Ke sesomo sa—Satane. Ke hantle. Empa motho
ea tsoetsoeng ke Molimo a ke ke a etsa sebe; ha ho kamoo a ka
etsang sebe.
133 Shebang! Tloong ke nke sefapano sena motsotso feela haeba
se ka tloha mono. Sehlabelo sa sebe e ne e le mang? Jesu Kreste.
Re kena joang ka ho Kreste? Ke mang ea re shoetseng? Kreste.
O shoetse’ng? Libe tsa rona. O ipelesitse kotlo ea ka. Na ho
joalo? ’Me ebe ke kena joang ka ho Eena? Ka Moea o le mong
re kolobeletsoa bohle ’Meleng o le mong. ’Me ha re le ’Meleng
ona, re koahetsoe ke Mali ’me re lokolotsoe likahlolong. A ke ke
a etsa sebe, hoba sehlabelo sa Mali se robetse sebakeng sa hae
motšeare le bosiu. Allelua! A ke ke a etsa sebe. Ha a na takatso ea
ho etsa sebe. Haeba a e etsa—haeba a etsa phoso, ha a ikemisetsa
ho e etsa. Bibele e bolela ho Baheberu khaolo ea 10, “Hobane
ha re etsa sebe ka boomo hoba re fumane tsebo ea ’Nete (’me Ke
’Nete), ha ho sa le sehlabelo sa sebe. Ea nyelisangmolao oaMoshe
o ne a shoa ka bopaki ba babeli kapa tse tharo, ha ho le joalo
kotlo e fetisang ka bobe, e fetisa hakakang, ho ea hatakelang
Mali a Jesu Kreste tlas’a maoto a hae ’me a bala Mali a selekane
ao a halalelitsoeng ka ’ona joaloka ntho e sa halaleleng, ’me o
nyelisitse mesebetsi ea mohau.”

134 Hobane ka Moea o le mong re kolobeletsoa bohle ’Meleng
o le mong ’me re lokolohile sebeng, ’me re ke ke ra etsa sebe.
Ho na le pheko e re emetseng. ’Me haeba takatso ea sebe e sa
le teng pelong ea hau, ha u eso kolobeletsoe ’Meleng oo, hobane
u shoele ’me bophelo ba hau bo patiloe ka hare ho Kreste ka
Modimo le ho tiisoa ke Moea o Halalelang. Bakreste ha ba etse
sebe. Ba etsa liphoso, empa ha ba etse sebe. Amen! Ke ka baka
leo ba sa khoneng, hoba a ke ke a etsa sebe.
135 Nka ba le e…Haeba feta har’a motse mona, ’me ramotse
a re, “Mongh. Branham, ke a tseba hore u arabela mehala ea
bakuli. Ho beiloe meeli ea lebelo. Lebelo le phahameng ka ho
fetisisa motseng ke limaele tse mashome amararo ka hora. Empa
ke u fa tumello ea ho khanna ka mashome a robong haeba u
batla, hoba ke na le tumelo ho uena hore u ke ke ua e etsa ho
se mohala oa tšohanyetso kapa motho ea shoang koana kotsing.
’Me ke tla u fa tumello, joaloka ramotse oa toropo ena, hore u ka
tlola lebone lefe le lefubelu, ho etsa eng kapa eng eo u e batlang,
tsoela pele hantle feela.” Ebe ofisirinyana e tlaase e ka ntšoara
joang le ka mohla kantle mona ha ke etsa limaele tse mashome
a mane ka hora zounung ea limaele tse mashome a mararo? A
ke ke a khona. Nke ke ka tlola melao efe ea lebelo motseng ona,
hobane hobane’ng? Ke ka holim’a melao ea lebelo. Amen! Ke a
tšepa le a e bona.
136 ’Me haeba re shoele, ’me Molimo a hlomphile pako ea rona,
O hlomphile kolobetso ea rona, O hlomphile Mali a Mora oa Hae
ka Sebele, a tlotsitsoeng ka tumelo, O hlompha khetho ea Oona
esale pele, ’me o tsebile hore ke tla e etsa, ’me o ntemohile ka
ho Kreste, ke shoele…’Me Kreste o nchoetse mohla A neng a
hlajoa pele lefatše le theoa. Lebitso la ka la ngoloa Bukeng ea
Hae joaloka Mokreste. Allelua! Kreste o shoele lefu la ka. Kreste
ke Sehlabelo sa ka. ’Me Molimo o ne o ke ke oa hlola o mpalla
sebe. O mphile Tiiso ea Moea o Halalelang e le paki ea hore ke
tlohile lefung ho kena Bophelong.Whew! Seo se a e etsa.
137 Joale ba tsoetsoeng ke Molimo ha ba etse sebe, hobane a ke
ke a etsa sebe. Ka Testamenteng ea Khale ho ne ho hopoloa
sebe selemo le selemo. Empa Kreste, ka sehlabelo se le seng
O phethisitse morapeli ka ho sa feleng. “E—e morapeli ea
hlatsoitsoeng hang (Baheberu 10)—morapeli ea hloekisitsoeng
hang ha a sa na letsoalo la sebe.” Ka hona ha u nka batho bana
ba mathang ka har’a kereke ’me ba tlolela holimo le tlase, ’me ba
hoeletsa, ’me ba bua ka lipuo, ’me ba itšoere joaloka Mokreste
hantle, ’me ba tsoe, ’me selemo se latelang ba lokela ho khutla
hape, vekeng e tlang. Ha ba fihle kae kapa kae le ho qala. Ba
mpa ba etsisa, hoba Bibele e boletse hore Moea o Halalelang
o re tiiseletsa ka ho Kreste ho fihlela letsatsi la topollo ea
rona. Allelua! Ke eona ntho e mphomotsang ka kholiseho, hoba
Molimo o e tšepisitse.
138 Ha ho sa le sebe. Potso ea sebe e rarollotsoe. Ke lona lebaka

leo sebe se bonahalang se le litšila ho Mokreste. Ke ka baka leo
basali ka ntle mona ba apereng lishotso tsena ba shebahalang ba
le litšila hakana ho Mokreste. Ke ka hona bohlasoa, ke ka hona
lintho tse litšila, ke ka hona ho tsuba, ho noa, ho becha, mananeo
ana kaofela a sa sefshoang thelevisheneng, ntho tseo tsohle li
bonahala li le litšila. Hobaneng? U oa ’Muso osele. U tsoaletsoe
’Musong oa Molimo ’me u tiisitsoe ka Moea o Halalelang ho
fihlela letsatsi la topollo ea hau.
139 Ea tsoetsoeng ke Molimo ha a etse sebe, hoba a ke ke a etsa
sebe. Peo ea Molimo e lutse ho eena, ’me a ke ke a etsa sebe. Ha
feelaMoea o Halalelang oo o le kamono O falatsa takatso e ’ngoe
le e ’ngoe ea sebe ho uena. Amen! U ke ke ua etsa sebe; ha ho sa
na takatso.

Re ka nka nako e telele tabeng eo, empa tloong re potlake.
Ha re sa tla li qeta, kea tšaba.
81. Hobaneng ha likereke tse kolobetsang ka lebitso la Ntate,

Mora, le Moea o Halalelang le ho amohela bareri ba basali
ho rera, hobane’ng ha li e-na le matla le boholo bo kaale?

140 Joale, eo ke ntho e hlohlontšang. Joale, kea tseba ke bua le
batho ba tla fapana le sena, empa joaloka Mokreste ke tlameha
ho e bua. Ha ho boholo ba Mangolo ka hare ho Bibele bakeng
sa kolobetso ea metsi ka lebitso la Ntate, Mora, le Moea o
Halalelang. Ha ho eso be le motho a le mong ea kolobelitsoeng
ka Bibeleng ka lebitso la Ntate, Mora, Moea o Halalelang. Eo
ke neeletsano ea Katolike e rutiloeng lekholong la botšelela
la lilemo.
141 Ho fafatsa ha ho eso hlahe ka Bibeleng, hore batho ba
fafatsoe kapa ba tšeloe, empa ho qoelisoa. Haeba le batla ho
tseba seo, ke tšoere Segerike le Seheberu ’mohomona ka eona.
142 ’Me ka Letsatsi la Pentekonta, Petrose o ne a batla hore
motho a bake ’me a kolobetsoe ka Lebitso la Jesu Kreste
tšoarelong ea libe tsa bona. ’Me Ntate, Mora, le Moea o
Halalelang ha se lebitso. Ntate, Mora, le Moea o Halalelang…
Mattheu 28:19 e boletse “E-eang ke hona, le rute lichaba tsohle,
le ba kolobetse ka Lebitso,” e seng mabitsong, ka Lebitso,
bonngoeng ba…Eseng ka lebitso la Ntate, lebitso la Mora,
lebitso la Moea o Halalelang, empa ka Lebitso la Ntate, Mora, le
Moea o Halalelang. Ntate ha se lebitso;Mora ha se lebitso;Moea
oHalalelang ha se lebitso. Ke litlotla tsa Lebitso.
143 Joale, matsatsi a leshome hamorao Peterose a re, “Bakang, e
mong le e mong oa lona ’me le kolobetsoe ka Lebitso la Morena
Jesu Kreste.” Ntate, Mora, le Moea o Halalelang, bona kamoo
mohopolo o hlahafetseng oa botriniti…Le a bona, ba leka ho
etsa melimo e meraro ka seo. Ha ho melimo e meraro. Ke rata ho
le balla eona ho tsoa ho Segerike sa mantlha mona. Tsela feela
eo ba kolobelitsoeng ka Lebitso la Jesu, ’me Bibele e boletse ka
Segerike samantlha, e ne e le ho ba lemosa hore E ne e leMolimo.

144 Ntate, Mora, le Moea o Halalelang ke diofisi tsa Molimo o le
mong. E ne e le Ntate; E ne e le Mora; Ke Moea o Halalelang.
Ke liofisi tse tharo tsa makhathe a mararo: Bontate, Bomora, le
lekhathe la Moea o Halalelang. Empa Ntate, Mora, le Moea o
Halalelang e na le Lebitso le le leng,Morena JesuKreste.
145 Motho e mong le e mong ho tloha tsatsing leo ho ea pele a
kolobetsoa ka Lebitso la Jesu Kreste, ’me ba fumane ba bang ba
ba sa kolobetsoang ka Lebitso ho hang, ’me Segerike sa mantlha
se bua hantle mona le Seheberu se re, hore kolobetso ka Lebitso
la Jesu e bakeng sa tšoarelo ea libe, Segerike le Seheberu ’moho.
Leballa e bolela “ho tšoarela,” ehlile. Haeba ke leballa ntho efe,
ke ho e tlosa.Ho se tlosa; “ho se tlosa.”
146 Empa ha ho Lengolo ka hare ho Bibele…’Me Pauluse
moapostola a haola ’me a fumana baena ba bang ba Baptise,
Liketso 19. Ba ne ba nyakaletse; ba ne ba hoeletsa; ba ne ba ena
le thabo e kholo le lintho tse kholo; ’me ba ne ba rera, ba thabo
e le ka liahelong.
147 Akilla le Prisilla khaolong ea 18 ba ne ba etetse batho bana,
Apolose; e ne e leMabaptise. Eaba Pauluse o ea ho bona, a re, “Na
le amohetseMoea oHalalelang ho tloha le lumetse?”

’Me ba re, “Ha re tsebe hobaMoea oHalalelang o teng.”
148 A re, “Le kolobelitsoe joang?” Kea tseba ho King James e re
“ho eng”; ho ea mantlha e itse, “ho ka mokhoa ofe.” “Eng kapa
na le kolobelitsoe joang?”
149 Ba re, “Re kolobelitsoe ke eena monna ea kolobelitseng Jesu,
Johanne.” Pauluse o itse, “Hoo ho ke ke ha hlola ho sebetsa.
Le tlameha ho kolobetsoa hape.” ’Me ha ba utloa sena, ba
khutlela metsing ’me ba kolobetsoa hape ka Lebitso la Jesu
Kreste. Pauluse a ba bea matsoho, ’me Moea o Halalelang oa
theohela holim’a bona. Joale, haeba seo—haeba Ntate, Mora, le
Moea o Halalelang, e a bolela mona, le Morena Jesu Kreste, e a
bolela mona, Ha ke khone ho thunya lipheo tseo bobeli. E lokela
ho loka.
150 Joale, Mattheu 28:19, ke khaolo ea ho qetela le temana ea
ho qetela ho Mattheu. Ha u bala pale ea lerato, ’me e itse, “Ebile
John le Mary ba phela ka thabo ka mor’a moo,” Johanne le Maria
ke mang? Khutlela qalong ea buka; fumana hore ke bo-mang.
Bona hore Johanne le Maria e ne e le bo-mang ba phetseng ka
thabo ka mor’a moo. Haeba Jesu a itse, “E-eang le kolobetse
ka Lebitso la Ntate, Mora, Moea o Halalelang,” ’me Ntate ha se
lebitso la letho,Mora ha se lebitso la letho, leMoea o Halalelang
ha se lebitso la letho, joale ebe O ne a bua ka’ng? Ntate, Mora, le
Moea o Halalelang ke mang? Khutlela morao qalong ea eona ’me
u bale. Ke tla qotsa ka morao ho leloko la Jesu Kreste, khaolo ea
1, temana ea 18:

Ho tsoaloa ha Jesu Kreste ho tlile ka mokhoa ona:…
(Joale hlokomelang hantle. Palo eo, re tla e bitsa Ntate,

sefala sena,Mora, sena,Moea oHalalelang. Joale, Ntat’a
Jesu Kreste ke Mang? Ke Molimo. Na bohle le lumela
seo? Molimo ke Ntate oa Jesu Kreste. Eo ke Molimo
Ntate. Enoa ke Molimo Mora. Eo ke Molimo Moea o
Halalelang.)
Joale tsoalo ea Jesu Kreste…ka tsela ena:…(Matheu

1:18) Enere…hae a nyetsoe—Maria o ne a lebelelitsoe
ke Josefa, pele ba kopana, a fumanoa a e-na le ngoana
oa…[Phutheho e re, “Moea o Halalelang.”—Mohl.]
Ke ne ke hopotse horeMolimo e ne e le Ntate oaHae. Ke ne ke

hopotse hore O itse Molimo e ne e le Ntate oa Hae. EbeMolimo le
Moea o Halalelang ba babeli e ka ba Ntate oa Hae joang, haeba
e le batho ba babeli ba fapaneng, batho ba babeli ba fapaneng,
baperesesone, kamoo u batlang ho e beha kateng? Ba lokela ho ba
Motho a le mong, ho seng joalo O ne a e-na le bontate ba babeli
ba moea.

…tsoalo ea Jesu Kreste e ne e le ka tsela ena:
Ha…’mae Maria…a beelelitsoe ke Josefa, pele a
kopana, a fumanoa a e-na le e ngoana…(e seng oa
Molimo Ntate, empa oa)…Moea o Halalelang.
’Me tsena tsohle li entsoe, hore ho etsahale joaloka ha

Morena a ne a boletse ka moporofeta, a re,
Bonang, moroetsana o tla emola, a tsoale ngoana,…

(Le a bona?)…’me ba tla mo rea lebitso la Emmanuele,
ke hore ka phetolelo,Molimo o na le rōna.

151 ’Me Lebitso la Hae le ne le bitsoa eng? Jesu. Ho lokile. Ntate,
Mora, Moea o Halalelang. Joale, Ntate le Moea o Halalelang ke
Moea o le mong. Ghost ke’ng? Ke Moea oa Molimo. ’Me hoba
ho etsahale, O tlile ka kolobetso ea Jesu, ’me a aha ka ho Eena,
“Enoa ke Mora oa Ka ea ratoang eo Ke khahlisoang ke ho lula
ho eena.” O ile a theoha ’me a aha ka ho Jesu, ’me hoo ho Mo etsa
Emmanuele lefatšeng. Joale Lebitso la Ntate, Mora, le Moea o
Halalelang e ne e le mang? [Phutheho e re, “Jesu Kreste.”—Mohl.]
Ehlile e ne e le lona.
152 Ka hona Petrose o ne a fumane tšenolo e tšoanang. Joale,
disekoupu tsa rona li tsepamisitsoe. Re ntse re otla botsekeng.
Tloong re bone haeba barutuoa ba thuntse ka mokhoa o joalo
na. Nako le nako ha ba kopana, nako le nako ha kolobetso e
ne e tumisoa, ba ne ba loketse ho kolobetsoa ka Lebitso la Jesu
Kreste, hobane o itse, “Ha ho Lebitso le leng le abiloeng tlas’a
Leholimo har’a batho leo u tšoanelang ho bolokeha ka lona.” Ke
mohopolo o fosahetseng oa liabolosi ’me ha ho Lengolo la ntho e
joalo. Ke hantle.
153 ’Me joale, ke tšepa e sa hlabehisa, empa ke ’Nete. Le a bona?
Ke ’Nete, moena. U ke ke oa etsa hore seo…U ke ke oa otla
Ntate, Mora, Moea o Halalelang sebakeng se seng le Jesu ho se
seng, athe ha homotho ea kileng a kolobetsoa ka lebitso la Ntate,

Mora, Moea o Halalelang. Motho e mong le e mong ka Bibeleng o
ile a kolobetsoa ka Lebitso la Jesu, ’me ba neng ba sa kolobetsoa
ka tsela eo ba ne ba loketse ho tla le ho kolobetsoa hape pele ba
ka fumana Moea o Halalelang. U ka itšoara joalokaha eka u na
le matla a mangata. U tlameha ho latela leano la Molimo le sa
feleng. Ke hantle feela. Ho lokile.
154 Ntate, Mora, le Moea o Halalelang e fosahetse. Joale, mabapi
le bareri ba basali, mang kapa mang o a tseba hore hoo ho
fosahetse. Haeba u sa tsebe ho feta moo! Ekare nka be ke na le
nako ho bala seo ho tsoa ho Segerike mona, seo se se seboletseng.
Ha thoe, “Ekareha basali ba lona ba rata ho tseba taba, ba
ba botse banna ba bona, hoba ke lihlong le tlotlollo esita le
ho mosali ho bua ka kerekeng.” Segerike se rialo, ke bolela,
Seheberu. “Joaloka ha molao le ’ona o bolela, ba khutse ’me ba
ipehe tlas’a bolaoli ba molisa (Le a bona?), hobane ke sebe ’me ke
lihlong ha mosali a bua ka kerekeng.” Khele, mang kapa mang
o lokela ho tseba seo. ’Me joale…Hohle ho haola le Mangolo,
le Timothea, le Mangolo a fapaneng, ke a ngotse fatše mona, ke
’Nete. Ho lokile.
155 Joale, hobane’ng ha ba e-na le matla? U re, “Hobaneng seo
se etsahala joalo?” Sheba, moena, e re ke u botse, kapa khaitseli,
mang ea botsang potso ena, sheba. Ke bone tse ling tsa likopano
tse matla har’a boMohamedane, ba hoeletsa, ba tlolaka, ho nka
thipa le ho e totometsa e phunya pelo hantle ka tsela ena, le ho
tšela metsi ka eona ka morao, ba tsamaea mollong ba sa roala
letho maotonga bona, ntho e ’ngoe le e ’ngoe joalo, ho paqama
mealo ea litsenene, le—le ho nka sabole ba e kenye melomong
ea bona hantle le ho e theolela hantle tlase joalo—u ka e tšoara
ka seqo sa hau oa e hula hape, e le mali holim’a eona le ntho
e ’ngoe le e ’ngoe esele. U se ke ua bua ka lintho tseo. Le a
bona? Eo ha se ’Nete; hoo ha ho netefatse letho. Le a bona?
Jesu o boletse…E reng ke bale Mangolo ao ke le ngoletseng ona
mona, Mattheu 7:21-23: “Ba bangata ba tla tla ho ’Na ka letsatsi
leo…Ha se bohle ba reng, ‘Morena, Morena,’ ba tlang ho kena
’Musong, empa ba etsang thato ea Ntate ea Maholimong ba tla
kena. Hobane ba bangata ba tla tla ho ’Na ka tsatsi leo, ba re,
‘Morena, na ha kea rera ka Lebitso la Hau. Na ha ke a leleka
matemona, le ho porofeta, le ho etsa lintho tsena tse ling tsohle.’
O tla re, ‘Tlohang ho ’Na, lona ba sebetsang bokhopo, ha Ke a ka
ka le tseba.’” Le a bona?
156 Kahoo u se ke ua…Le a bona, ’Nete e ka tla ka tsela e le
’ngoe feela, moena. Joale, ha ke re batho ba kolobetsang batho ka
Lebitso la Jesu Kreste bohle ba ea liheleng. Ha ke rialo. Molimo
ke Moahloli; A etse seo A ratang ho se etsa, empa ha ho Mangolo
a molaong ka hare ho Bibele ho kolobetsoa ka lebitso la Ntate,
Mora, le Moea o Halalelang.
157 Pauluse o laetse e mong le e mong ea kolobelitsoeng ka tsela
esele ho Lebitso la Jesu ho tla tla kolobetsoa hape ka Lebitso

la Jesu, ’me a re, “Ekare ha lengeloi le tsoang Leholimong le ka
tla le rera thuto esele (Bagalata 1:8), le rohakoe.” ’Me Paulosi a
re, “Joalokaha ke boletse pele, ke rialo hape, ekareha lengeloi le
tsoang Leholimong le bolella taba efe esele, le rohakoe.”
158 Joale, hoo ho ke ke…U ke ke ua se thuntša tekele mona le
ho se thuntša tekele mane. Ntate, Mora, le Moea o Halalelang,
ho re, “Ba tlohele ba tsamaee, ba lokile!” ’Me Lebitso la Jesu,
tlohela ntho eo le ho re, “Ba lokile.” Ntho e teng e tlamehang ho
otla hantle. Molimo ha se mohloli oa pherekano.
159 ’Me u mathise ntho eo ka Bibeleng hohle moo u batlang, ’me
u tla e fumana e le kolobetso ea bohata. Ebe u khutlela nalaneng,
le tlase lekholong la botšelela la lilemo mohla Agtobus e moholo,
ke a kholoa e ne e le eena, ea kolobelitseng kapa e mong oa…
Nke ke ka re e ne e le Agtobus; ke lebala lebitso la hae eena
ea kolobelitseng…Haeba u batla ho e fumana ho—Ante Nicene
Fathers pele ho Ante—Kopano ea Nicene, 325 A.D. ba ne ba ntse
ba kolobetsa ka Lebitso la Morena Jesu. ’Me eitseha kereke ea
Katolike e kena matleng ba nka lebitso la Ntate, Mora, le Moea o
Halalelang. Ha ho lekhetlo le hang ho tloha morao moo, motho a
kileng a kolobetsoa ka lebitso la Ntate, Mora,Moea oHalalelang.
Ke neeletsano ea Katolike.
160 Luther o ntšitse tse ngata le eena. Wesley o tlisitse tse ling
tsohle, ’me re sa ntse re ea ho eona. ’Me katekisima ea Katolike,
e bitsoang Faith of Our Fathers, kea kholoa ke eona, leqepheng
la 144, ke nahana hore ke lona, o boletse—ba itse, “Na ebe
maprotestanta afe a tla bolokeha?”A re, “Ho ka etsahala ba bang
ba bona. Ba ipolela ba phela ka Bibele, empa ba sa ntse ba nka
thuto ea Katolike.” A re, “Bibele, Makatolike a mesong, a ne a
kolobetsa ka lebitso la Ntate—ka Lebitso la Morena Jesu Kreste,
empa re tlositse hlompho nthong eo ra e bea holim’a Ntate, Mora,
Moea o Halalelang, ’me maprotestanta a e hlompha.” Ho re, “Ho
ka etsahala ba bang ba bona ba tla bolokeha.” Eseng ka seo ba
ke ke! Ho lokile.

82. Na ho na le lefatše le fetang bonngoe?
161 E, ho na le mafatše a mafatše, Baheberu khaolo ea 1 temana
ea 2, Baheberu khaolo ea 11 le temana ea 3. Ho na le mafatše a
mafatše.Molimo o hlolilemafatshe, m-a-f-a-t-š-e, mafatše.

83. Na ho na le leholimo le fetang bonngoe?
162 E. Ba Pele—ho Bakorinthe ba Bobeli 12:3 Pauluse o boletse a
tsebile monna ea ileng a nkeloa Leholimong la boraro. ’Me mane
ho Tšenolo le joalo-joalo, ho na le a fetang moo. Ke tla tlameha
feela ho potlaka, hobane ke—hona joale nako ea ho koala e tlotse.
Na ho ka itokela ha nka bala tse ling tsena ’me feela (ho lokile!)
ho tšoaela ka tsona?

84. Na lesea ho Kreste le nyoloha hloibilong?

163 Ehlile, haeba e le lesea o tsoetsoe hape. Ho sa tsotelehe hore
omocha hakae, o tla nyoloha leha ho le joalo. U a bona?
85. Hobaneng ha Kreste a ka itlhahisa ho ’na ha ke le mothating

oa ho ja Lisakaramente?
164 Be, ntle le pelaelo pelo ea hau e ne e le malulong feela ’me u
ne u nyolohela ho Molimo ka khalalelo ho e etsa; ’me ke ka hona
A iponahalitseng ho uena. Le a bona, ke lona feela lebaka leo ke
le tsebang. Ke ne ke sa khone ho bua ho feta—ho feta seo…Ha
re boneng.
86. Haeba re ne re pholosoe pele homoth-…(Oh, oh. Ha re batle

ho ema mona na ho joalo?) Haeba re bolokehile pele lefatše
le theoa—na re ne re etsoe joalo?

165 E, monghali! Tšenolo 13:8 e boletse u pholositsoe ’me lebitso
la hau le ngotsoe Bukeng ea Bophelo ea Konyana pele lefatše le
hloloa. ’Me Baefese 1:4 le 5…E reng ke bale seo feela; ho ke ke
ha nka haese motsotso feela ’me feela le tle le bone hore feela ha
ke—ho e qotsa feela, ke a—ke a…Ho lokile, ke rona bana; ha re
baleng sena.

Ho bokoe Molimo le Ntate…(Baefese, khaolo ea 1,
temana ea 3.)
Ho bokoe Molimo Ntat’a Morena oa rona Jesu Kreste,

o re hlohonolofalitseng ka mahlohonolo ’ohle a moea
maholimong ho Kreste Jesu:
Kamoo…(Mamelang!)…Kamoo o re khethetseng ho

’ona pele lefatše le theoa, hore re re halalele ’me re hloke
sekoli pel’a Oona…(Joalokaha Kreste a re shoetse,
ehlile.)
O ne o re rere esale pele hore re bea bana ba Oona ka

Jesu Kreste, ka boithatelo ba Oona bo molemo.
166 Joale, Bukeng ea Tšenolo…Ke tšoere seo mona; e reng ke le
fumane kapele, hore le tle—le tle bone feela hore ha ke a e aletsa,
ke batla ho e qotsa. Tšenolo 13:8,mamelang sena kapele feela.

’Me bohle ba ahileng lefatšeng bao mabitso a bona—
lefatšeng ba tla se khumamela, bao mabitso a bona
a sa kang a ngoloa bukeng ea bophelo ea Konyana e
hlabiloeng pele lefatše le theoa. (E ne e le mohlang oo.
Ho lokile.)

87. Na ebe—na ebe re ne re le meea mehleng eo?
167 Che, re ne re bile re se letho mohlang oo, empa mohopolong
oa Molimo re ne re le joalo. ’Me A e bua ’me ea phethahala.
Jesu o hlabiloe pele…Ba bakae ba tsebang hoba Bibele e ruta
Jesu Kreste e ne e le Konyana e hlabiloeng pele lefatše le theoa.
Hobaneng? Molimo o e buile, ’me ha O ne o e bua, e itšoanela
leha e se se phethiloe. ’Me eitse ha Ampona, A o bona pele lefatše
le theoa, re ne re le tšoantšiso feela mohopolong oa Oona. Eitse

ha re etla lefatšeng, re ne re le monna le mosali, e motona le
e motšehali. Oa arola moea oa botšehali ho monna ’me oa etsa
mosali ka ’ona ’me oa sieamoea oa botona ka homonna.
168 Ha u bona mosali a itšoare se sa monna, phoso e teng. U bona
monna a itšoere sesali, phoso e teng.
169 ’Me eaba O nka lehopo lehlakoreng la monna ’me oa etsa
mothusi ka lona, ’me ba babeli ba bang.
170 Empa pele lefatše le theoamabitso a rona…Mohla Konyana
e neng e hlajoa, mabitso a rona a ne a ngoloe Bukeng, mohla
mohopolong oa Molimo O re boneng esale pele ’me Oa re rera
esale pele ka boitsebelopele ba Oona pele lefatše le theoa. Oh,
moena, haeba taba eo e ke ke ea emisa kereke le ho mathaka
lipakeng tsa litulo? Nahanang ka eona. Lona ba tsoetsoeng
labobeli, pele lefatše le theoa, Molimo o beile lebitso la hau
Bukeng ea Bophelo ea Konyana. Kreste o shoele le ho romela
Moea o Halalelang mona ho u biletsa Bophelong Bosafeleng. U
O amohetse; O u tšoaile. U mona ho fihlela letsatsi la topollo ea
hau. Allelua!
171 Le bua ka ho tšoarella. Ha se hore, na kea tšoarella; ke hore,
na O ile a tšoarella. Ha se seo ke se entseng; ke seo A se entseng.
Ha se ho re, “Ke khaolitse ho tsuba; ke khaolitse leshano; ke
tlohetse ho utsoa;” ke hore O nchoetse. ’Me O ntšitse seperete sa
ka ’me oa mphetolela ho sebopuoa se secha.

Joale potso e latelang hantle ka tlase ke hore…Ka potlako
joale re tle re e fumane.
88. Phapang ke efe lipakeng tsa ’mele, soule, le seperete?

’Mele ke nama eo u e talimang; eona e tlameha ho bola. E
tsoetsoe ke takatso ea bong ea ntate le ’mè. E tlameha ho bola.
Ha e a loka ho hang. Ka hona, tsoalong e ncha, tsohong mohla—
mohla u hlahisoang hape ka ’mele o mocha, e tla be e le matla
a Molimo a popo a tla bua joaloka ha O buile ho Adama ’me u
tla hlaha.

Jobo a re, “Ke tla lakatsa. O tla bua ’me ke tla Mo araba.”
Le a bona? Joale, ’mele ke seo u se shebang, seperete ke sona seo
u laolang, soule ea hau ke sepheo sa seperete seo, kapa tlhaho
ea seperete seo. “Soule e etsang sebe, soule eo e tla shoa.” U
tsoetsoe lefatšeng ka soule e tletseng sebe. Ke hore, semelo sa
seperete sa hau se tletse sebe. U labalabela lintho tsa lefatše.
Ebe Moea o Halalelang o a theoha le ho u kolobeletsa le ho fetola
semelo sa seperete seo. Ebe moo tlhaho e setseng holim’a hau e
leng ea Leholimo. Ebe moo u ipolelang u le moeti le mojaki. Ka
hona u tsoaloa ho tsoa holimo. U tsoa holimo, o nkhetheng oa
Leholimo, u sebopuoa se secha ka ho Kreste Jesu, ka ’mele ona
oo, ka seperete sona seo, feela se mpa se fetotsoe.

’Me uena, kapa, semelo sa hau sa seperete seo se fetotsoe ho
tloha bokhopong ho ea ho lokeng. Eo ke soule, ’mele, le seperete.

88b. Moena Branham, na motho a ka etsa mesebetsi ea
Kreste haese ha e le Kreste?
Che. Joale, uena, na u bolela hore, uena motho ea ratehang,

hore…? E reng ke bale eo hape.
Na motho a ka etsa mesebetsi ea Kreste haese ha e ne e le
Kreste?
Ke seo e leng sona, “Haese ha e ne e le Kreste?” Ehlile.

Ha re nkeng Santa Johanne, motsotso feela. Santa Johanne e—
e khaolong ea 14 ’me ke batla le shebe sena, joale, haeba le ka
se tšoara kapele, hore le tle le…Santa Johanne 14:12, ke lumela
hore ke eona.

Re tla e fumana kapele, ’me re shebe seo Jesu a se buileng
ka sena. Ho lokile, “Kannete, nete, Ke re lona, Ea…” mang le
mang, “Ea lumelang ho ’Na, mesebetsi eo Ke e etsang o tla e etsa
le eèna.” Motho ofe, haeba…Motho ka bo-eèna e ke ke ea e-ba
Kreste, empa mesebetsi ea Kreste e tla latela molumeli e mong
le e mong. Le a bona? O tla etsa mesebetsi ea Kreste ka ho motho
ofe kapa ofe. “Ea lumelang ho ’Na, mesebetsi eo Ke e etsang, o
tla e etsa.” Che, “Ke tla e etsa,” “o tla e etsa, o tla e etsa,” e seng,
“’Na.” “Empa ea lumelang ho ’Na ’me a pakile tumelo ea hae ho
’Na ’me a ichoeletse ’me Moea oa Ka o ahile ka ho eèna ’me a
fetoha karolo ea Ka.”

Joale hoo ha ho mo etse Kreste. Ho mo etsa karolo ea Kreste
’moho le Kereke eohle. Ho lokile. Ha se Kreste, hoba hoo e ka be
e le anti-Kreste, le a bona. O ne a tla be a tlosa ho Kreste. Empa
a ka ba joalo, ho etsa mesebetsi ea Kreste, molumeli ofe feela.
Ho lokile.

88c. Re a tseba hoba Moea o Halalelang o bokoang ha o etse
pheta-pheto ea lefeela ha ho tekoa Mangolo a Halalelang,
mpolelle hle hobaneng ha lentsoeHoly Spirit le sebelisoa ka
nako e ’ngoe, le lentsoe Holy Ghost le sebelisoa ka nako e
’ngoe. Kea tseba hore lebaka le utloahalang le teng ka…
lebaka la sena ’me ke rata ho tseba hobaneng.
Ke lentsoe le tšoanang. Seperete le seriti ghost ke ntho e le

’ngoe. Seriti ghost kapa seperete, ha e etse lebaka; li a ts’oana
feela, li a ts’oana. Ho lokile. Joale re habile hantle tlase, joale.

88d. Topallo eo ea Mollo e nang le uena ke eng?
Eo e ntle! Kreste! Moea o Halalelang! Ha E ho ’na feela, E na

le lona. Empa e hlahile mono feela. Mohla Bibele e ne e ruta hore
bana ba Iseraele ba ntšitsoe Egepeta, ho etsahetse’ng? Ba ne ba
latetsoe ke Topallo ea Mollo. Ha se bana ba Iseraele ba entseng
mohlolo, e ne e le Topallo eaMollo e ba latetseng. Na ho joalo? Ba
bakae ba tsebang hore leo e ne e le Lengeloi la Selekane, Logos?
Khele, ehlile, re a tseba hore e ne e le Lengeloi la Selekane. Ho
lokile. Eo e ne e le Kreste. Moshe o lekantse maruo a Kreste a
fetisa ka boholo ao…maruo aEgepeta. Na ho joalo?Ho lokile.

Ka hona eo e ne e le Kreste, Logos, Naleli ea Meso, Alfa,
Omega. O tlile lefatšeng. O bonoe makhetlo a mangata. Le—le ke
seo re ka se bitsang, ke a kholoa, theofani. Mono e ne e le motšeo
ka testamenteng ea mesong moo ba boneng Sena ka sebopeho
sa monna. Empa O ne a etsoe nama le ho aha har’a rona, ’me
botlalo ba Molimo bo ne bo ahile ka ho Eena. Ho lokile. Eaba
O re, “Ho se ho se hokae ’me lefatše ha le sa tla Mpona. Empa
lona le tla Mpona hobane Ke tla ba le lona…” Na ho joalo? “ho
isa pheletsong ea lefatše. Ke tsoa ho…” Eng? “Molimo; Ke ea
ho Molimo.” Na ho joalo? Ka hona O tsoile ho (Eng?) Topallo ea
Mollo. Na ho joalo? EabaOkhutlela ho (Eng?) Topallo EaMollo.

Mohla Pauluse tseleng a theohela Damaseka Topallo eo ea
Mollo e kopana le eena ’me ea mo foufatsa. Na ho joalo? ’Me A re
“Saule, Saule, u Ntlhorisetsa’ng na?”

A re, “Morena…” Haeba u hlokomela, hore tlhaku e kholo
M e bolela “Elohim.” “Morena, UMang?”

A re, “Ke ’na Jesu.” Topallo ea Mollo.

’Me Ke enoa matsatsing a qetelo pele ho ponahalo ea Hae e
bonahalang, ho romela Moea oa Hae ka matla le ka ’nete hoo
ba bileng ba nka setšoantšo sa Oona. Ke ena E kena ka hare
ho kereke, e ka e etsa hantle hona joale, ka thuso ea Moea
o Halalelang, ha ho sephiri pelong ea hau haese seo E ka se
senolang. Bibele e boletse, Baheberu khaolo ea 4, hore Lentsoe
la Molimo; Jesu ke Lentsoe. “Lentsoe le ne le le tšimolohong, ’me
Lentsoe le ne le le ho Molimo ’me Lentsoe le ne le etsoe nama ’me
la aha hara rona.” Na ho joalo? “’Me Lentsoe le bohale ho feta
sabole efe feela e leolitsoeng ka nqa tse peli. Ea…Le bohale le
matla ho feta sabole e leolitsoeng ka nqa tse peli, le hlaba le ho
isa lesapong, mokong oa lesapo, ’me ke Mosenoli oa mehopolo
ea pelo.”

Ke eo moo. Ha se ’na. Ha se uena. Ke Eena. Ke Topallo ea
Mollo e latetseng. Ke Moea o Halalelang; Morena oa Leholimo;
Logos; Jesu Kreste; Alfa, Omega; Ea neng a le teng, ea leng teng,
ea tlang ho tla;Motso le Lehlomela laDavida; Naleli eaMeso; KE
TENG; Ntate, Mora, Moea o Halalelang; Moeletsi; Khosana ea
Khotso; Molimo o Matla; Rabosafeleng; Ea Makatsang. Ke Eena
eo. U ne u ke ke oa fumana litlotla tse lekaneng ho Mo bolela…
Lebitso la Hae.

Ke tla potlaka tabeng ena, ena ke eo e kholo.

89. Moena Branham: Ke kopa u hlalose mohopolo o reng Eva o
emotse Kaine ka liabolosi?

172 Hake eso ka ke rialo; ke itse Eva o emotseKaine ka noha.

Ho Genese 4:1, temana ea 1, e bolela ka ho hlaka ho re,
“Adama o tsebile Eva mosali oa hae; a emola, a tsoala Kaine,
a re, ‘Ke fumane monna ho tsoa ho Molimo.’”

Ruri! Bophelo bohle bo tlameha ho tsoa ho Molimo. John
Dillinger o tsoa ho Molimo. Adolf Hitler o tsoa ho Molimo. E
mong le e mong…George—GeorgeWhitefield o tsoa hoMolimo,
’me ho joalo le ka Bob Ingersol. Motho e mong le e mong o tsoa
ho Molimo.
173 Empa seo ke se buileng ke sena: ’Me ke batla motho e mong
ea ka e qhaqhang. Le a bona? Bibele e boletse hore O ne a tla
beha (ho Genese 3:8). Ke…Eona…Mohla potso e neng e botsoa
mohla Eva a neng a ile—ntho e ne e mo hlahetse, o ne a kopane
le noha…Joale sepente e ne e se noha; e ne e le sebatana, se le
mano ho feta tsohle tse naheng. Ho ne ho se letho…
174 Kajeno saense e batla lesapo la phoofolo e itseng le
hokanyang motho le manki. E haufi haholo eo ba e fumaneng
ke shimpanzi. Ha ba khone ho fumana lesapo. Ba ke ke ba hlola,
hobane ke serpente. Ke tšenolo ea Molimo.
175 Shebang! Noha e ne e le—joalo ka monna oa mehleng ea pele
ho nalane, ntho e haufi le Molimo—kapa haufi le motho. ’Me ke
eona ntho feela. Haeba phoofolo e ’ngoe e ka be e—Satane a ka
be a ile a kena ho tsona, peo e ka be e sa tsoakana le mosali.
U ke ke oa kopanya peo ea motho le mofuta ofe kapa ofe oa
peo ea phoofolo. E ke ke ea sebetsa. Empa phoofolo ena e ka
kopanyang peo e phethehile—e felile. Molimo oa mo fetola noha.
Empa hopola mohla…

Ho re, “Ke hobane’ng ha u ipatile? Ke hobane’ng ha u ile ua
ikoahela ka mahlaku a feiga?”

Joale ba qala ba qosana kamoo sesole se leng kateng. “Be,”
Adama a re, “mosali eo U mphileng eena o nkekile ho ja
tholoana.”
176 ’Me mosali a re, “Noha e nthetsitse.” Joale, nthetsitse e
bolelang? “O—o nthetsitse.”
177 ’MeMolimo oa re, “Ke tla bea hloeanomahareng a peo ea hau
le peo ea noha.” Peo! Noha e ne e ena le peo ea seqo, ’me e tlile
ka Kaine. Ka Kaine ho tla batho bohle ba bohlale, ba rutehileng
ho theohela mehleng ea pele ho moroallo. ’Me kamora moo ha tla
Abele ea ileng a bolaoa, ’me Setha a tsosoa sebakeng sa hae ho
bapisa lefu, lepato, le tsoho ea Jesu. ’Me ho eena ho tsoa batho
ba ikokobelitseng, balisa ba linku joalo-joalo, empa batho ba
tšabang Molimo. ’Me Jesu o itse bana ba lefatše lena ba bohlale,
ba masene ho feta bana ba ’Muso. Ke hantle!
178 Re ke ke ra ipapisa le bona. U se ke ua leka ho ipeha boemong
ba ho tšoana le bona. Ikokobetše pel’aMolimo. U se ke ua lakatsa
ho ba bohlale le masene. Lakatsa feela ho tseba Jesu le ho e
tlohela, hoba peo ea noha e robetse mono kajeno. ’Me batho ba
ithorisa hobane boramahlale, le banna ba bohlale, le barutehi,
le barutehi ba baholo ba kena likereke tsa bona. Nka mpa ka
fumana monna ea tsebang Molimo ka ’nete leha a sa tsebe li-

ABC tsa hae ho ba setho sa kereke ea ka (ho lokile!) ha feela e le
peo ea Kreste.
179 Peo ea mosali, Peo ea mosali eona e neng e le Kreste. Maria
a tsoala Kreste. ’Me peo ea noha eo e neng e le Kaine e theohela
ho Judase Iskariota. Ho ne ho le Jesu le Judase ka ’mele hantle
mono ’moho, Molimo le liabolosi. Sefapanong sa Kalvari ho ne
ho shoa batho ba bane. Lesholu ka nqa e ’ngoe le e ’ngoe ea Jesu,
’me Judase o iphanyehile sefateng sa sikamora, e leng sefapano:
“Ho rohakoe ea fehiloeng sefateng.”

Ho be le lesholu le itseng, “Haeba U le Mora oa Molimo,
re theole.”
180 Le leng la re, “Morena, re loketsoe ke hona, re a otloa, empa
Uena ha o a etsa letho. Nkhopole haUkena ’Mmusong oaHau.”

Jesu o itse, “Kajeno u tla ba le ’Na paradeiseng.”
181 Ho ne ho le—Jesu, ’moleli oa Evangeli, a rera sefapanong.
Satane e le eo a khutlela liheleng, a nkile peo ea noha ’moho le
eena, mosalumele. Molimo e ne e le oo o khutlela Leholimong o
nkile moetsalibe ea bakang, peo eamosali. Ka sebele!
182 E ne e se peo ea liabolosi; e ne e le peo ea noha. ’Me noha e ne
e na le peo; Bibele e boletse hore e ne e na le peo. ’Me e ntse e le
teng le kajeno, peo ea noha. Hakana…

Joale, le ka mpotsa potso e ’ngoe ka seo. Haeba re ne re ka ba
le nako feela, ke le fumanetse mantsoe ’ohle, ’me…
90. Ke u kopa ho hlalosa se boleloang ka, “Ha a etse sebe” ho

Johanne oa Pele 5:18?
Khele, re ho eona hantle, ke a lumelamona. Mohlomong e…

Ho e fumana; ho phetla ho eona hantle. Eakaba Morena o ne a
batlile hore ke e bale. Ho lokile, Johanne oa Pele,

Re tseba hobane e mong le e mong ea tsoetsoeng ke
Molimo ha a etse sebe;…

183 Ka sebele ha ho joalo! Ke sa tsoa feta moo. A ke ke a etsa
sebe; o tsoetsoe ke Molimo. “Ha a etse sebe,” a ke ke a etsa sebe,
peo e lutse ho eena. Lengolo le leng leo le ka lebisang ho lona
mona ke Baroma 4:8, 4 le 5-8 moo Molimo…Davida o buile,
ke rialo, lilemo tse fetileng ’me a re, “Ho lehlohonolo motho eo
Molimo o a tl’o ’malla sebe.” Le a bona? ’Me ho hlakile hore ha a
etse sebe.

Joale, re tšoere e ’ngoe hape ’me ebe ke phetho.
91. Matt-…(Ha re boneng.) Moena Bill, phapang ke efe

lipakeng tsa bohlola le bofebe, Mattheu 19:9?
184 Jesu o boletse hoMattheu 19:9, “Emong le e mong ea hlalang
mosali oa hae, a nyala e mong, haese ka baka la bohlola, o a
feba.” Phapang lipakeng tsa bohlola le bofebe, lentsoe lena le
ka sebelisoa ka tsela. Empa ho hlakisa seo a neng a bua ka sona
moo, hore—mosali ea sa nyaloang a ke ke a feba, hobane ha a

na monna eo a ka mo etsang febang khahlano le eena. Ke ho se
hloeke ho eena. O lokela ho ipolela seo ho monna oa hae pele
ba nyalana haeba a entse hoo. Ha ho se joalo ’me monna oa hae
a e fumana hamorao, o na le tokelo ea ho mo hlala, hobane o
nkile kano ea bohata. Hobane Bibele e boletse, “Ho ke ho be
joalo hantle…” kapa moetlo o rialo. “Tsebang ke hona (ke e
tšoere ho ea ka) hore ba babeli ba kopantsoeng ka mokhoa o sa
lumelloeng ke Lentsoe la Molimo, lenyalo la bona ha le molaong.
Ke tla le laea lona ba babeli ke hona joaloka ha le tla araba ka
letsatsi la kahlolo mohla liphiri tsa lipelo tsohle li tla senoloa, e
mong oa lona ha a tseba bothata bofe ba hobaneng le sa lokela
ho teanngoa ’moho ka molao, na joale le ka e bolela.” Ke uena
eo. Le a bona?
185 Ka hona bohlola ke seo ngoanana, ha a phela ka ho se hloeke,
ke bohlola, hobane ha a na monna. Empa haeba a nyetsoe, ’me a
phela joalo, o etsa bofebe khahlano le monna oa hae.
186 Mosali o tlile nakoana e fetileng, ’me a re, “Oh, ke ipoletse
hoo hohle.” O ne a tšohile, ’me a khahlotsoe ke methapo, ’me a
re, “Ke ipoletse tseo tsohle ho Molimo.”
187 Ka re, “U tlameha ho ipolela eona ho monna oa hau. Ha se
Molimo eo u entseng bofebe khahlano le eena; e ne e le monna oa
hau.” Ke hantle.
188 Ekare ha monna a nyala mosali ’me mosali eo a phetse ka ho
se hloeke pele a nyaloa ke eena, ’memosali eo a tla ho eena, haeba
ba se nyalane nako e telele, a ntoo tla ho eena a re, “Moratuoa,
ke batla ho u bolella taba. Nkile ka hloaela le monna e mong, ha
ke a u bolella le ka mohla,” Jesu o itse o na le tokelo ea ho mo
hlala le ho nyala e mong, hobane ha ba nyalana qalong, hobane
o buile leshano a—leshano khahlano le eena.

Joale, ntho e ’ngoe e tengmona…Kea leboha.
92. Ka kopo hlalosa Johanne oa Pele 5:16.

Johanne oa Pele 5, re e tšoere hantle mona.
Ekare ha motho a bona moena a etsa sebe se sa isang

lefung, o tla kopa, ’me o tla mo nea bophelo bakeng sa ba
sa etseng sebe se isang lefung. Sebe teng se isang lefung:
ha ke bolele hore o tla rapella sebe seo.

189 Ho lokile. Rea ea…Ha re khutleleng hape ’me re e fumane
kapele, ena ke ea ho qetela. Ha re phetleng hantle ho Mareka,
’me sena se tla e hlalosa hantle feela hore sebe seo se isa lefung
ke sefe. Sebe se isang lefung se teng, ’me esita u sa rapelle sebe
seo. Ke ba bakae ba tsebang hore sebe se isa lefung se teng. Ebile
ha u se rapelle. Nkang Mareka, khaolo ea 3 ea Mareka. ’Me hoba
re fumane khaolo ea 3 ea Mareka, ke moo kapele re tla fumana
Lengolo lena le le leng pele re koala. Ha re eeng ho 3 le 22.

’Me bangoli ba theohileng Jerusalema ba re, O na
le Belsebule,…(Ba ’Mone A lemoha mehopolo ea

batho.) …ba re, O na le Beelsebule, ’me o leleka
batemona ka morena oa batemona.
A ba biletsa ho eena, a re ho bona—ho bona ka papiso,

Satane a ka leleka Satane joang?… (Joale, haeba
liabolosi a khona ho folisa, a ka etsa seo joang?)…
Satane a ka leleka Satane joang?
…ha ’muso o ikarola, ’muso oo o ke ke oa tiea.
Le ntlu ha e ikarola ho itoantša, ntlu eo e ke ke ea tiea.
’Me haeba ke…’Me ha Satane a itsohela matla ho

itoantša, ’me a arohane, a ke ke a ema, empa o na le
bofelo.
Ha homotho ea ka kenang tlung ea senatla, ’me a hapa

thepa ea sona, haese ea tla mo tlama pele—monna ea
matla; joale o tla tlatlapa thepa ea hae.
A ka tsoela ka mono joang, ka hara lipelo tseo ’me a fumane

eng…(Le a bona?) haese ea Molimo?
Kannete ke re ho lona, Libe tsohle li tla tšoareloa…

bana bamotho, le nyefolo eo ka eona…bona—eng kapa
eng—eng kapa eng eo ba tla nyefola:
Empa ea nyefolang Moea o Halalelang a ke ke a

tšoareloa le ka mohla, empa o kotsing ea kahlolo e sa
feleng: (Ke karohano eo!)
Hobane…(Hobaneng A e buile?)…Hobane ba itse, O

na le moea o litšila.
190 Ho bitsa Moea oa Molimo o neng o etsa mehlolo ena ka ho
Kreste, ba itse ke moea oa liabolosi o etsang hoo; Jesu o itse ke
sebe se ke keng sa tšoareloa. ’Me ha u bona monna…Rapela—u
se ke oa mo rapella haeba a soma Moea o Halalelang ’me a bua
khahlano le Moea o Halalelang, u thibeloa le ho rapella motho
ea joalo. Le a e utloisisa? Hobane seo ke sebe se isang lefung.
Sebe se seng feela se leng teng. Jesu o itse bara ba batho ba tla
tšoareloa libe tsohle, empa ho nyefola Moea o Halalelang ho ke
ke ha tšoareloa.
191 Joale batho ba re, “Be, ho nyefola Moea o Halalelang,…”
Nyefolo ke eng? Ho bolela “ho bua, ho soma, ho tloka, ho
nyefola.” Ho lokile!
192 Ba Mo nyefotse ka eng? Ho bolela Moea o Halalelang o neng
o le ka hare ho Eena, ho Mo etsa hore a sebetse le ho etsa lintho
tseo A neng a li etsa, ba re, “O na le Beelsebule, liabolose. ’Me
eo ke liabolosi, senohe ka ho Eena se Mo etsisang lintho tseo. Ka
ho bona liphiri tse lipelong tsa batho, le ho bolella Filipi hoba
O tsebile moo a neng a le teng pele a tla kopanong, le ho leleka
matemona, le ho etsa lintho tseo mono, O e etsa ka Belsebule, ’me
Ke liabolosi.” ’Me Jesu o itse sebe seo se ke ke sa tšoareloa le ka
mohla, ka hona seo ke sebe se ke keng sa tšoareloa le ka mohla se

ke keng sa rapelloa. Se ke ke sa tšoareloa le ka mohla. Monna le
mosali ba etsang seo ba tiisitsoe ka bosafeleng hole le Sefahleho
saMolimo kamehla le mehla, ha ho tšoarelo.

Le a Mo rata na?

Ke a Mo rata, ke a Mo rata,
Hobane A nthatile pele,
Le ho lefella poloko ea ka
Fateng sa Kalvari.

193 Mamelang, le ne le le mosa haholo, ’me tsena li ne li le thata,
’me li nkile nako e telele. Joale esale le lutse ka hara kereke ena
ho tloha ka mashome a mararo ka morao ho supa, mashome a
mararo ka morao ho robeli, mashome a mararo ka morao ho
robong, lihora tse peli le halofo, ho lula ka hare ho kereke ena
e chesang. Ha le a etsa hoo hore ebe le lutse mono feela. ’Me
ke kholoa e le liperesente tse mashome a robong le metso e
robeli kapa mashome a robong a metso e robong tsa phutheho
esale li khomaretse litulong tsa bona hantle haesale. Ke batla
ho bua sena: Jeffersonville, ke utloa sena; hore e nyelisitse
letsatsi la eona la mohau ka sebe. Ke etsa, joalo. Ke lumela
hore United States eohle e entse joalo, empa ke na le e meng ea
metsoalle e tšepehang ka ho fetisisa e leng teng lefatšeng mona
Jeffersonville. Ke na le bathomona ba ka shoelang pela kamona.
194 Joale, bosiung bo chesang tjena, baeti bamenyakong ea rona,
mpolelleng moo motho a ka lulang ho lula feela ho mamela
motho, mohlomong, ho bua ka Mangolo ao ba sa lumeleng le
kamoo ke e hlalositseng kateng, empa ba apere tšabo le borapeli
bo lekaneng ho lula le ho e mamela. Le phele halelele; mohla
linaleli li fetohileng lerole, phelang le tsoelepele ka ho Kreste
Jesu. Molimo a le fe tsohle tseo le li hlokang. A le fe takatso ea
pelo ea lona. Haeba u lumela hore ke mohlanka oa Hae ’me u
lumela hore lithapelo tsa ka li tla u thusa, Molimo oa Leholimo,
O tsositseng Mora oa Oona, Jesu Kreste, hore e be Tefelo ea libe
tsa rona, ho shoa sebakeng sa rona, Eo E leng eamatlaohle, Eo
E leng motlalahohle, mona mohahong ona joale, A le fe takatso
ea pelo ea lona, ke thapelo ea ka e tiileng bakeng sa e mong le e
mong oa lona. Le Naheng eo letsatsi le ke keng la hlola le u bata
ho u tlabola, teng meea e chesang ha e sa tla foka le ka mohla,
ke tšepile ho fumana lilemo tse atisoang ka limilione ho lula le e
mong le e mong oa lōna ’Musong oa Molimo, le ho bua ka lintho
tsa Bosafeleng tsa bosiu bona, le lintho, kamoo re kileng ra lula
’moho. Ke bua seo ka tsohle tse leng ka ho ’na, ka pelo eohle ea
ka. Ke rapelaMolimo ho le fa seo, e mong le e mong.
195 Mohau oa Hae o be le lona. A le folise maloetse a lona. A
le fe kolobetso ea Moea o Halalelang. ’Me ke bolela sena joale
ke sa nyatse, ntle le…Haeba ke khopisitse ka hofe hoo ke ho
buileng ka peo ea noha, kolobetso ka Lebitso la Jesu, e leng
lintho tseo…

196 Joale motho o re, “Moena Branham ke oa thuto ea bongoe.”
Che, monghali, ha ke oa thuto ea bonngoe. Ha ke lumele hore
Jesu e ka ba ntate oa Hae ka sebele. Ke lumela hore Jesu o
ne a ena le Ntate, ’me e ne e le Molimo. Empa Molimo o ne
a ahile ’me o lutse ’meleng ona o bitsoang Jesu, ’me E ne e le
Emmanuele, Molimo le rona. ’Me ha ho Molimo o mong ntle le
Molimo ona. Ke Ntate, Mora, le Moea o Halalelang. ’Me Lebitso
la Ntate, Mora, Moea o Halalelang: Ntate, Morena; Mora, Jesu;
Moea o Halalelang, Logos, Moea oa Molimo. Ntate, Mora, Moea
o Halalelang: Morena Jesu Kreste; ke Eena eo. ’Me ka ho Eena ho
ne ho ahile botlalo ba BoMolimo ka ’mele.
197 ’Me ke lumela ntle le seriti sa pelaelo, ke a le rata, ’me
leha u ka sala u kolobelitsoe ka Lebitso la Ntate, Mora, Moea
o Halalelang, u fafalitsoe, u tšetsoe, kapa eng eo u e batlang, ke
rapela Molimo ka moea oa ka ’ohle le ’mele hore uena le ’na re
tle re kopane ’Musong oa Molimo, ’me Molimo o tla etsa, haeba
ke fositse, o tla tlolisa ea ka mahlo, haeba u fositse ho tlolisa ea
hau mahlo. Empa ka—ka kholiseho tsa ka tsa Lengolo ho leka
ho otla tekele ho tloha ho Genese ho isa ho Tšenolo, ke u laela ho
kolobetsoa hape kaLebitso la JesuKreste haeba u eso e etse.
198 ’Me haeba u eso fumane Moea o Halalelang, ’me bophelo ba
hau bo se monate, ho sa tsotelehe hore u buile ka lipuo, haeba u
hoelelitse, haeba u tloletse holimo le tlase, haeba u beile matsoho
holima ba kulang ’me ba fola, haeba u entse mehlolo le meeka ea
mefuta eohle, haeba u se na litholoana tsa Moea oa lerato, thabo,
khotso,mamello,molemo, bonolo,mosa, tiisetso, tumelo le lintho
tsena tsohle ka ho uena, kea le laela ke le qophella ka Lebitso
la Jesu Kreste hore le se khaotse ho rapela ho fihlela Moea o
Halalelang o theohela holima lona! Ho sa tsotelehe u buile ka
lipuo ha kae, u hoelelitse hakakang, u bile setho sa kereke nako
e kae, haeba esale u le mona, sohle seo u se entseng se ke ke sa
amana le eona ka letho ho fihlela Kreste, Moea o Halalelang, o
nka sebaka saHae pelong ea hau ’me u shoele linthong tsa lefatše
’me phelela Kreste bocha.
199 Molimo a le hlohonolofatse ke thapelo ea ka. Ha re emeng
joale ka maoto a rona. Oh, ena ke phutheho e ntle. Le bile mosa
haholo; ha ke batle ho le tlohela le eme tjena.

[Moena o bua leMoena Branham—Mohl.] Ke letsatsi la tsoalo
la Edith e monyenyane morao mono. Edith, na nka bala tsa
hau…Ke tlil’o kopa Moena Neville ho u khoesa ntho tsena.
(Tloo mona feela.) Re tla fumana hore lilemo tsa moroetsana
enoa li kae. [Moena Neville o re, “Mashome a mararo le metso e
robeli.”] Lilemo tse mashome a mararo a metso e robeli. Molimo
a le hlohonolofatse. Davida, re fe e…Ke bolela hore, Teddy, re
fe lehlasonyana,UHōle, UHōle, ho lokile, ka kopo.

U hōle, u hōle;
U hōle, u hōle;

U hōle, u hōle, Khaitseli Edith;
U hōle, u hōle.

Joale, phutheho ena eohle re e amoheleng bohle, Ha Re
Tsofale Le KaMohla. Tloong, kaofela ’moho joale.

Teng ha re hōle, teng ha re hōle,
Fatšeng leo re sa hōleng teng;
Teng ha re hōle, teng ha re hōle,
Fatšeng leo re sa hōleng teng.
Koana monateng…
Re tla kopana lebopong leo le letle;
Koana monateng, monateng,
Re tla kopana bopong le letle lela.

Le a Mo rata? Oh, O a babatseha. O molemo feela, mosa
haholo.

Ho na le hloholofatso e nyenyane ea lesea? 

Temoso Ea Tokelo Ea Qopitso

Litokelo tsohle li babaletsoe. Buka ena e ka porintoa ka 
porintara ea lelapa molemong oa motho eo kapa ea abjoa, 
ntle ho tefiso, e le thepa e jalang Evangeli ea Jesu Kreste. 
Buka ena e ke ke ea rekisoa, ea boela ea hlahisoa ka bongata, 
ea manehoa leboteng la website, ea bolokoa ka tsela eo e ka 
boelang ea ntšoa, ea fetoleloa ka lipuo lisele, kapa ea sebelisoa 
ho qela matlole ntle le tumello e ngotsoeng ea Voice Of God 
Recordings®.

Ho fuoa boitsebiso bo bong kapa bakeng sa thepa e nngoe e ka 
fumanoang, ka kopo ikopanye le:

Voice of God RecoRdinGs
P.o. Box 950, JeffeRsonVille, indiana 47131 U.s.a.

